
ምትሃታዊ እውነታ (magical realism) በ20ኛው ክ/ዘመን አካባቢ የተለያየ ትርጉም ሲሰጠው የነበረ ፅንሰ ሀሳብ ነው፡፡ የሥነጽሑፍ ጠቢባንና ሀያሲያን ከትወራ፣ ከልቦለድ ዘውግ እና የትረካ ስልት አንፃር በርካታ አስተያየታቸውን የሰጡበት ቢሆንም በትረካ ስልትነቱ የጋራ መግባባት ላይ ደርሰዋል፡፡ 

ምትሃታዊ እውነታ (magical realism) የተደበቁ ወይም የማይደፈሩ እውነታዎችን ባልተለመደ መንገድ የተለያዩ የፈጠራ ስልቶችን እንደ ተረት፣ ሚት እና አሊጐሪያዊ አገላለጾችን በልቦለዶች ውስጥ በመጠቀም የተለያዩ ፖለቲካዊ፣ ኢኮኖሚያዊ እና ማህበራዊ ጭብጦችን ለማቅረብ የሚያስችል የሥነጽሑፍ የአተራረክ ስልት ነው፡፡
Bowers (2004፡8) እንደገለፀው የምትሃታዊ እውነታ (magical realism) ስልት ለመጀመሪያ ጊዜ ተግባራዊ የተደረገው በጀርመናዊ የስዕል ሀያሲ Franz Roh በ1925 ነበር፡፡ በተጨማሪም ይህንን ስልት የጀርመን ሰዓሊያን በስዕል ጥበብ የተለየ የብርሀንና የቀለም አጣጣልን በአብስትራክት ስልት በመጠቀም ተጨባጭ ያልሆኑ የገሀዱ ዓለም እውነታዎችን እንደገለፁበት ያስረዳል፡፡ ይህ ሁኔታም ለምትሃታዊ እውነታ ሥነጽሑፋዊ የትረካ ስልት መነሻ በመሆን መሰረት እንደጣለ ይታመናል፡፡
 
ይህ የትረካ ስልት ከስዕል እና ከሥነጽሑፍ ባለፈ በትያትርና በፊልም ጥበባት በተለያዩ ዓለም አቀፋዊ እውነታዎች ላይ ምትሃታዊ ስልቶችን በመጨመር እንደሚቀርብ Bowers (2004) ይናገራል፡፡ እንደ Bowers የምትሃታዊ እውነታ የትረካ ስልት መሰረቱን የጣለው በላቲን አሜሪካ ሥነጽሑፎች ሲሆን የምዕራባውያን ቅኝ ተገዥዎች በቅኝ ገዥዎች ይደረግባቸው የነበረውን ግፍ፣ ጭቆና እና የሰብዓዊ መብት ጥሰቶች አጉልቶ ለማሳየት የተጠቀሙበት ሥነጽሑፋዊ ስልት ነው፡፡ በወቅቱ በቅኝ አገዛዝ ስር ወድቆ የነበረው ህዝብ የራሱ ማንነት፣ ባህልና ስልጣኔ የነበረው መሆኑን ለማፀባረቅም ተጠቅመውበታል፡፡ በመቀጠልም Zamora እና Faris (1955)  ከ1950ዎቹ በኋላ በነበረው የላቲን አሜሪካ የሥነጽሑፍ አብዮት እውቅናን እንዳገኘ ያስረዳሉ፡፡


 


	
የምትሃታዊ እውነታ የትረካ ስልት የድህረ ቅኝ አገዛዝ ጸሐፍት የቅኝ አገዛዝን ግፍ ይፋ ለማውጣት እና ለመጋፈጥ የተጠቀሙበት መንገድ እንደሆነ በርካታ ምሁራን ይገልጻሉ፡፡ ከዚህ ጋር በተያያዘ  Bowers (2004፡90)  እንደገለጸው አብዛኛዎቹ የድህረ ቅኝ አገዛዝ ሥነጽሑፎች እንደ ምትሃታዊ እውነታ ሥነጽሑፎች (magical realist texts) እንደሆኑ ይቆጠራል፡፡ ለዚህም ምክንያቱ በድህረ ቅኝ አገዛዝ ሥነጽሑፎች ውስጥ በአብዛኛው የተለያዩ የድህረ ቅኝ አገዛዝ ገፅታዎች የሚያንፀባርቁ በመሆናቸው እንደሆነ ይናገራል፡፡ Bowers  ይህንን ለማስረዳት ከአፍሪካ አሜሪካዊያን ጸሐፍት መካከል Toni Morrison ንን ጠቅሶ Beloved (1987  ) በተሰኘው ልቦለዷ ውስጥ የምትሃታዊ እውነታ የትረካ ስልትን በመጠቀም በአፍሪካ አሜሪካዊያን ህዝቦች ላይ አውሮፓዊያን ሲያደርጉት የነበረውን አያሌ የባሪያ ንግድ ድብቅ ታሪክ እንዳሳየችበት ያስረዳል፡፡ በተመሳሳይ Stephen Slemon (1995) የምትሃታዊ እውነታ ሥነጽሑፎች (magical realist texts) በድህረ ቅኝ አገዛዝ ዘመን የነበሩትን ማህበራዊ ግንኙነቶች እና ባህሎችን እንደሚያንጸባርቁ ይናገራል፡፡ ከዚህ ጋር በተያያዘ በ Gabriel Garcia Marquez “One Hundered years of Solitude” (1967 ) በተሰኘ ረጅም ልቦለዱ ውስጥ የቀረበው "Speaking Mirror" የአተራረክ ስልት የድህረ ቅኝ አገዛዝ ሁኔታዎችንና ግንኙነቶችን ማሳየት የቻለ መሆኑን ይገልፃል፡፡

በተጨማሪም የትረካ ስልቱን ከቅኝ አገዛዝ ነጻ የወጡ ሀገራትን ሙስናና ስልጣንን ካለአግባብ መጠቀም ጋር የተያያዙ ማህበራዊ ትችቶችን ለማቅረብ ተጠቅመውበታል፡፡ በበርካታ ሀገራት በምትሃታዊ እውነታ ልቦለዶቻቸው ውስጥ ሚታዊ፣ ተረታማ፣ አሊጐሪያዊ ወዘተ የሆኑ ትርክቶቸን በማንሳት የህብረተሰቡን ማንነት ለመገንባትም ተጠቅመውበታል፡፡
የምትሃታዊ እውነታ የአተራረክ ስልት በምዕራባውያን ይጀምር እንጅ ፅንሰ ሀሳቡ ዓለም አቀፋዊ ገፅታ ያለው መሆኑን Hegerfeldt (2005:32) እና ሌሎችም በርካታ ምሁራን ይስማሙበታል፡፡ Hegerfeldt (2005:2) የትረካ ስልቱ በየትኛውም ሀገር ሥነጽሑፍ ሊተገበር የሚችል ከመሆኑ ጋር ተያይዞ Moses Isegawa የተባለ የደች ጸሐፊ የአቢሲንያ ገድሎች (Abyssinian Chronicles) በሚል ያቀረበውን ጽሑፍ ጠቅሳ ከአውሮፖውያንም ባሻገር በጥንታዊ ሥነጽሑፎች የተለመደ መሆኑን ታስረዳለች፡፡ በተጨማሪም ታየ አሰፋ (2012፡61) በሀገራችን የግዕዝም ሆነ ጥንታዊ (ታምራት፣ ገድሎች) እና ዘመናዊ የአማርኛ ሥነጽሑፎች ውስጥ የምትሃታዊ እውነታ የአተራረክ ስልትን መጠቀም የተለመደ እንደሆነ ይጠቁማል፡፡ 
ስለሆነም የሀገራችን ጸሐፍት የተለያዩ ሥነምግባራዊ፣ ፖለቲካዊ፣ ማህበራዊ ፣ ባህላዊና ታሪካዊ ጭብጦችን ለማሳየት አሊጐሪያዊ፣ ሚታዊ፣ ተረታማ፣ ውስጠ እውነት፣ እውነታዊ እና ተፈጥሮአዊ ትርክቶችን በስፋት ከመጠቀም በተጨማሪ ወጣ ያሉ የአተራረክ ዘዴዎችንም በመጠቀም የተለያዩ ጉዳዮችን በሥነጽሑፍ ውስጥ በተለይም በአጭርና በረጅም ልቦለዶች ማንጸባረቅ የተለመደ ነው፡፡ ለዚህም የምትሃታዊ እውነታ የትረካ ስልትን ማንሳት ይቻላል፡፡ ለአብነት ይህን ስልት በመጠቀም ከተስተዋሉ የአማርኛ ልቦለዶች መካከል የአቤ ጉበኛን አልወለድም (1955) የተሰኘ ረጅም ልቦለድ መጥቀስ ይቻላል፡፡ በዚህ ልቦለድ የቀረቡት ፖለቲካዊ ጭብጦች የተገለጹት በምትሃታዊ እውነታ የትረካ ስልት አማካኝነት ነው፡፡ ስለዚህ በሀገራችን ልቦለዶች የምትሃታዊ እውነታ የአተራረክ ስልትን መጠቀም የተለመደ ነው ማለት ይቻላል፡፡ 
የምትሃታዊ እውነታ የትረካ ስልትን አስመልክቶ በሀገራችን ውስጥ በአዲስ አበባ ዩኒቨርሲቲ በውጭ ቋንቋዎችና ሥነጽሑፍ ትምህርት ክፍል እና በውጭ ሀገር የተለያዩ  ጥናቶች ተደርገዋል፡፡ ከእነዚህ ጥናቶች መካከል ጥቂቶቹ በተለያዩ ልቦለዶች ውስጥ የምትሃታዊ እውነታ የትረካ ስልት የድህረ ቅኝ አገዛዝ ሁኔታዎችን ለማሳየት የነበረውን ሥነጽሑፋዊ ፋይዳ ተንትነው የሚያሳዩ ሲሆን ቀሪዎቹ ደግሞ የምትሃታዊ እውነታ መገለጫዎችን ለይቶ በማሳየት ላይ ብቻ ትኩረት ያደረጉ ናቸው፡፡ ነገር ግን የምትሃታዊ እውነታ የትረካ ስልት የድህረ ቅኝ አገዛዝ ሁኔታዎችን ከማንጸባረቅም ባለፈ  የየዘመኑን ታሪክ፣ ፖለቲካ እና የተለያዩ ማህበራዊ ጭብጦችን አጉልቶ በማሳየት ረገድ ያለውን  ሚና የሚያሳዩ ጥናቶች አላጋጠሙኝም፡፡ የሀገር ውስጥም ሆነ የውጭ ጥናቶች የትረካ ስልቱ የድህረ ቅኝ አገዛዝ ሁኔታዎችን ለማንፀባረቅ የነበረውን ሚና ማሳየት ላይ ብቻ የተገደቡ ናቸው፡፡ በተጨማሪም በአማርኛ የሥነጽሑፍ ሥራዎች ላይ የተደረጉ ጥናቶች የሉም፡፡ 
ይህ ጥናት የምትሃታዊ እውነታ ትረካን ማዕቀፍ በማድረግ በተመረጡት ልቦለዶች የምትሃታዊ እውነታ መገለጫዎችን ለይቶ የሚያሳይ በመሆኑ እና የትረካ ስልቱ የተለያዩ ጭብጦችን በማሳየት ረገድ ያለውን ፋይዳ የሚመረምር መሆኑ ከተጠቀሱት ጥናቶች ጋር ተዛማጅነት አለው፡፡ የምትሃታዊ እውነታ የትረካ ስልት ከድህረ ቅኝ አገዛዝ ውጭ ያሉ የተለያዩ ፖለቲካዊ ጭብጦችን እና ማህበራዊ ክንዋኔዎችን በማንሳት ትንታኔዎችን ለመስጠት እንደሚያስችል የሚያሳይ መሆኑ እና በአማርኛ የሥነጽሑፍ ሥራዎች የመጀመሪው ጥናት በመሆኑ ደግሞ ይለያል፡፡
በመሆኑም ይህ ጥናት የትረካ ስልቱ የየዘመኑን የተለያዩ ፖለቲካዊ እና ማህበራዊ ጭብጦችን አጉልቶ በማሳየት ረገድ ያለው ሚና ከፍተኛ ከመሆኑ ጋር ተያይዞ ትኩረት ያልተሰጠው በመሆኑና በአማርኛ ልቦለዶች የተደረገ ጥናት ባለመኖሩ በዚሁ የጥናት መስክ ያሉ ከፍተቶችን ይሞላል፡፡ ይህ ጥናት በተመረጡት ሁለት የይስማዕከ ወርቁ ረጅም ልቦለዶች፣ ማለትም በክቡር ድንጋይ (2005) እና በየኦጋዴን ድመቶች (2009) ውስጥ ያሉትን የምትሃታዊ እውነታ መገለጫዎች በማሳየት እና ፋይዳቸውን በመመርመር ላይ የሚያተኩር ይሆናል፡
1.2 የጥናቱ አነሳሽ ምክንያት
የሀገራችን ተመራማሪዎች ከምትሃታዊ እውነታ ትረካ ጋር በተያያዘ በውጭ ሀገራት የሥነጽሑፍ ሥራዎች ላይ የተለያዩ ጥናቶችን አካሂደዋል፡፡ በእንግሊዝኛ ቋንቋ ከተፃፉ የሀገራችን የሥነጽሑፍ ሥራዎች መካከል "The God Who Begat a Jackal" ልቦለድ ላይ ጥናት ተደርጓል፡፡ ነገር ግን በአማርኛ ሥነጽሑፍ ከተለመደው የአተራረክ ስልት ወጣ ያሉ ልቦለዶች የሚስተዋሉ ቢሆንም፣  የምትሃታዊ እውነታ የትረካ ስልትን ፋይዳም ሆነ መገለጫዎቹን በመለየት ዙሪያ ምንም ዓይነት ጥናት አልተደረገም፡፡ በተጨማሪም የምትሃታዊ እውነታ የትረካ ስልት ከድህረ ቀኝ አገዛዝ ውጭ ያለው ሥነፅሁፋዊ ፋይዳ አልተጠናም፡፡ ስለሆነም ይህን ክፍተት በመዳሰስ ለማስተዋል መቻሌ ይህን ጥናት እንዳደርግ ዋናው አነሳሽ ምክንያት ሆኖኛል፡፡ ለጥናቱ በማሳያነት ክቡር ድንጋይ (2005 ¯.U) እና የኦጋዴን ድመቶች (2009 ¯.U) የተሰኙት የይስማዕከ ወርቁ ረጅም ልቦለዶች የምትሃታዊ እውነታ አቀራረብን በመጠቀም የቀረቡ በመሆናቸው ተመርጠዋል፡፡ 
1.3 የጥናቱ ዓላማዎች
 
የጥናቱ ዓብይ ዓላማ በተመረጡት ረጅም ልቦለዶች በክቡር ድንጋይ እና በየኦጋዴን ድመቶች ውስጥ የምትሃታዊ እውነታ መገለጫዎች የትኞቹ እንደሆኑ መለየትና መተንተን ነው፡፡ ጥናቱ ይህን ዓብይ ዓላማ ለማሳካት የሚያስችሉ ዝርዝር ዓላማዎችም አሉት፡፡ እነዚህም ፡-
‹
  	
1  በልቦለዶቹ ውስጥ የቀረቡት የምትሃታዊ እውነታ መገለጫዎች እንዴት እንደተተገበሩ 
 መመርመር፡፡ 
2  የምትሃታዊ እውነታ መገለጫዎቹ በልቦለዶቹ ለምን ፋይዳ እንደዋሉ ማሳየት፡፡
3  የምትሃታዊ እውነታ የትረካ ስልት የተለያዩ ማህበራዊ እውነታዎች ለመጠቆም   
 እንደሚያስችል ያለውን ሚና ማሳየት፡፡  




1.4   Ø“~ ¾T>SMd†¨< ØÁo­‹
Ø“~ KT>Ÿ}K<ƒ ØÁo­‹ ULi Ãc×M::
1   uMxKÊ‡ ¾k[u<ƒ ¾UƒH© እ¨<’ታ SÑKÝ­‹ ¾ƒ™‡ “†¨<;
2   ¾UƒHታ© �እውነታ SÑKÝ­‡ KMxKÊ‡ ÁL†¨< óÃÇ U”É” ’¨<;
3   በልቦለዶቹ ውስጥ የተለያዩ ማህበራዊ እውነታዎችን ለመግለፅ የምትሃታዊ እውነታ  
 የትረካ ስልት ምን ፋይዳ ነበረው;    
   
1.5 የጥናቱ ጠቀሜታ
በሥነጽሑፍ ¨<eØ ¾T>e}ªK< ¾UƒHታዊ እውነታ ¾›}^[¡ eM„‹” ¨ÃU SÑKÝ­‹” SÖkU ÃG<’˜ }wKA እ¨<’ታ” vM}KSÅ S”ÑÉ KSÓKî እና ßwØ” KTÑ<Lƒ  ¾T>k`u< õMeõ“­‹ uSJ“†¨< ሥነጽሑፍ” uÃ’›GÇ© uJ’ S”ÑÉ KS[Çƒ Áe‹LK<:: uSJ’<U Ø“~ ¾T>Ÿ}K<ƒ Ökሜታ­‹ Ã•\ታM::
· ¾UƒHታዊ እውነታ ¾›}^[¡ eMƒ ŸßwØ ›”í` ÁK¨<” ሥነጽሑ<ó© óÃÇ ÁdÁM::
· ¾UƒHታ© እ¨<’ታ MxKÉ çNõƒ የትረካ eM~” KU” እና እንÈƒ እ”Å}ÖkS<uƒ Ø“~ S[ጃ Ãc×M:: 
· ¾UƒHታዊ እውነታ የትረካ eMƒ” በተመለከተ Ø“ƒ TÉ[Ó KT>ðMÑ< ›Ø˜­‹ ¾S’h Gdw uSeÖƒ“ ¾S[Í U”ß uSJ” ÁÑKÓLM::                                                
1.6 የጥናቱ ወሰን 
ÃI Ø“ƒ u}S[ጡƒ ሁለት ረጅም ልቦለዶች TKƒU u¡u<` É”ÒÃ እና u¾*ÒÈ” ÉS„‹፣ ውስጥ ¾UƒHታዊ እውነታ ¾ƒ[ካ eMƒ SÑKÝ­‡” መለየት፣ ßwÙ‡” KTd¾ƒ ÁK¨< óÃÇ U”�እ”ÅJ’፣ uU” SM¡�እ”Åk[ቡ መመርመር LÃ w‰ Á}Ÿ<^M:: እ’²=I MxKÊ‹ ¾}S[Ö<uƒ U¡”Áƒ ŸK?KA‹ ¾ÃeT°Ÿ ¨`l MxKÊ‹U J’ በK?KA‹ ደራሲዎች ከተፃፉ ¾›T`— ¾ሥነጽሑፍ e^­‹ uuKÖ u²=I ”Éð Gdw KSÖ“ƒ ¨ÃU ÃI” ¾ƒ[ካ eMƒ KTd¾ƒ U‡ uSJ“†¨<፣ Ÿ²=I uòƒ ÁM}Ö’< እ“ ¾p`w Ñ>²? ስራዎች uSJ“†¨< ’¨<::
���   

1.7 የአጠናን ሥነዘዴ
ÃI Ø“ƒ ŸMxKÉ የትረካ ስልቶች አንዱ የሆነውን ምትሃታዊ እውነታን (magical realism)   መሰረት በማድረግ ዓÃ’ታዊ ¾U`U` ²È” }ÖpTEM:: ዓÃ’ታዊ ¾U`U` ዘዴ የተመረጠውም በሥነጽሑፋዊ ሥራች ላይ cò ÑKí“ ØMp õ}h KTÉ[Ó ›S‹ uSJ’< ’¨<:: u}ÚT]U በተመረጡት ሁለት ረጅም ልቦለዶች ውስጥ የምትሃታዊ እውነታ የትረካ ስልት ፋይዳ ለመተንተን ይረዳ ዘንድ በትረካ ስልቱ የንድፈ ሀሳብ እውቀት መታገጊያነት አሀዳዊ ትንተና (textual analysis) ተካሂዷል፡፡ የጥናቱ ቀዳማይ የመረጃ ምንጮች ሁለቱ ልቦለዶች "ክቡር ድንጋይ እና የኦጋዴን ድመቶች" ሲሆኑ፣ ካልኣይ የመረጃ ምንጮች ደግሞ ከቤተመፅሀፍትና  ከኢንተርኔት ምንጮች በመሰብሰብ ቀርበዋል፡፡  
የምትሃታዊ እውነታ የትረካ ስልት የተለያዩ ጭብጦችን ባልተለመደ መንገድ ለማቅረብ የሚያስችል መሳሪያ ነው፡፡ ስለሆነም የተለያዩ ማህበራዊ እና ፖለቲካዊ ጉዳዮች በምን መንገድ እንደቀረቡ ለማሳየት እና ለመተንተን ያስችላል፡፡ ጥናቱም ይህንን ለማሳየት በተመረጡት ልቦለዶች የቀረቡትን የምትሃታዊ እውነታ ትረካ መገለጫዎች እና ጭብጦችን በማንሳት ትንተና አድርጓል፡፡ ልቦለዶቹ  የተመረጡበት ምክንያት በምታሃታዊ እውነታ የትረካ ስልት የቀረቡ በመሆናቸው ነው፡፡ ጥናቱ  በመጀመሪያ በልቦለዶቹ ላይ ጥልቅ ንባብ ከተደረገ በኋላ በምትሃታዊ እውነታ የትረካ ስልት የንድፈ ሃሳብ እውቀት በመታገዝ የምትሃታዊ እውነታ የትረካ ስልት መገለጫዎችን በመለየት እና ፋይዳቸውን በመመርመር ትንተና ተካሂዷል፡፡ 
1.8 ¾Ø“~ ›Å[ጃጀት
Ø“~ ›^ƒ ª“ ª“ U°^ö‹” Ã³DM:: ¾SËS]Á¨< U°^õ SÓu=Á c=J” ¾Ø“~” Ç^፣ ¾Ø“~” S’h U¡”Áƒ፣ ¾Ø“~” ¯LTዎች፣ ¾Ø“~” ጠቀሜታ፣  ¾Ø“~” ¨c”፣ የጥናቱን ሥነዘዴ እና ¾Ø“~ ›Å[ጃጀት ተካተዋል:: uG<K}—¨< U°^õ Ÿ²=I Ø“ƒ Ò` }³TÏ’ƒ ÁL†¨< Ø“„‹ ቅኝት“ eK`°c< ”Éð Gdv© Ç^ ¾ተደራጀ ¡Kd É`d” k`ቧM:: ufe}—¨< U°^õ ¾}Ñኙƒ” ”Éð Gdx‹ uSÖkU u¡u<` É”ÒÃ እ“ u¾›ÒÈ” ÉS„‹ MxKÊ‹ LÃ የተካH@Å¨<” ƒ”}“ ይዟል:: u›^}—¨< U°^õ TÖnKÁ ቀርቧል፡፡


                               ምዕራፍ ሁለት
                    የተዛማጅ ጽሑፍ ቅኝት	
በዚህ ምዕራፍ ከምትሃታዊ እውነታ ጋር ተያያዥነት ያላቸው ፅንሰ ሀሳቦች ተብራርተውበታል፡፡ ከዚህም በተጨማሪ ከጥናቱ ርዕሰ ጉዳይ ጋር ተያያዥነት ያላቸውን ቀደምት ጥናቶች በመዳሰስ ያላቸውን አንድነት እና ልዩነት ለማሳየት ተሞክሯል፡፡ 
2.1 የንድፈ ሀሳባዊ ጽሑፍ ቅኝት 	
2.1.1 የምትሃታዊ እውነታ ስያሜና ምንነት
ምትሃት (magic) እና እውነታ (realism) አብረው የማይሄዱና አምባቢን ግራ የሚያጋቡ ተፃራሪ ትርጉም ያላቸው ፅንሰ ሀሳቦች ናቸው፡፡ ይህን አስመልክቶ የተለያዩ ሀሳቦች ተሰንዝረዋል፡፡ በመፅሐፍ ቅዱስ ውስጥ ምትሃት (magic) ከእምነት ጋር ተፃራሪ እንደሆነ ተገልጿል፡፡
Blackburn simon (1996፡228) በ Oxford የፍልስፍና መዝገበ ቃላት የምትሃትን ምንነት ሲያስረዳ "በቂ ባልሆነ ማስረጃ ድርጊቶችን ለመግለፅ ምትሃታዊ ልምምድ የሚደረግበት፣ እንደሌሎች የሀይማኖት ተግባራት ተጠየቃዊ ያልሆነ ይልቁንም የማህበራዊ መለያ ተግባር ነው፡፡ በተጨማሪም በአብዛኞቹ ባህሎች ጥንቁልና እና የአስማት ተግባራት ምክንያታዊነትና የአተረጓጎም ፈጠራ ፍልስፍናዊ ጥያቄዎች የቆሙበት መንገድ ነው" በማለት ይገልፃል፡፡ 
በተመሳሳይ Stephen Slemon (1995) ምትሃታዊ እውነታ የሚለው ቃል በጥንድ ተቃርኖ (Binary Opposition) በሚገለፀው የእውነታ መገለጫ እና ድንቅ በሆኑ ነገሮች መካከል አንዱ ሌላውን የሚቃረን (“Oxymoron”) እንደሆነ ይገልፃል፡፡ እውነታ (realism)ን Peter Winch የተባለ የብሪታንያ ፈላስፋ ሲያብራራ እውነታ በማህበረሰብ የሚፈጠር ሀሳብ (‹‹reality itself is a social constraction››) እንደሆነ ያስቀምጣል፡፡ የእውነታ (realism) ትረካ ተጨባጭ የሆኑ የገሀዱ ዓለም እውነታዎችን ተጠየቃዊ በሆነ መንገድና በቀጥታ ለመግለፅ የሚያስችል ስልት ነው፡፡  
ነገር ግን ምትሃታዊ እውነታ ምትሃት ("magic")እና እውነታ ("realism")ከሚሉ ቃላት የተመሰረተ እና አንዱ ሌላውን በመደገፍ የገሀዱን ዓለም በተለየ ዘዴ ለመተርጎም የሚያስችል ከ20ኛው ክ/ዘመን በኋላ ከስዕል ትወራነቱ ይልቅ በሥነጽሑፍ የትረካ ስልትነት እየዳበረ የመጣ የእውነታን ማቅረቢያ መንገድ ነው፡፡ ከዚህ ጋር በተያያዘ Fredric Jameson በ Hegerfeldet (2005:12) ምትሃታዊ እውነታ የሚለው ቃል ውስብስብና የሁለቱንም ፅንሰ ሀሳቦች ትርጉም ሙሉ በሙሉ በመተው የተመሰረተ (“in spite of these terminological complexities which might be grounds for ababdoming the concept altogether it retains a strange seductiveness ”) እንደሆነ ያስረዳል፡፡ Warnes (2009፡2)  በበኩሉ ምትሃታዊ እውነታ ተጨባጭ እና ተጨባጭ ያልሆኑ ትረካዎች በተመሳሳይ ጊዜ የሚገለፁበት የትረካ ስልት እንደሆነ እና እውነታ እና አስደናቂ ነገሮች፣ ተፈጥሯዊ እና ልዕለ ተፈጥሯዊ ሁነቶች በተሳሳይ ጊዜ በእኩል የሚገለፁበት የትረካ ቅርፅ እንደሆነ ይገልፃል፡፡
¾UƒHታ© እ¨<’ታ eÁT@” ›eSM¡„ ¾}KÁ¿ UG<^” ¾}KÁ¿ SÖ]Á­‹” cØ}¨<ታM:: Fredric Jameson እንግዳ የሆነ ስህበት (“strange seductiveness”) uT>M ÃÖ^ªM:: ¾Ÿ<v¨< çNò Alejo carpentier “ Lo real marailloso” ¨ÃU ›eÅ“m¨< ¾›T@]ካ እ¨<’ታ (“marvellellous American reality”) ¾T>M eÁT@ cØ„ታM:: Carpentier በበኩሉ በ Zamora እና Faris (1995፡75) እንዳስቀመጠው UƒHታ©�እ¨<’ታ የትረካ ስልት የምትሃት፣ የእውነታ፣ የሚት እና ድንቅ የሆኑ ነገሮች በአንድነት የያዘ መሆኑንና የላቲን አሜሪካ w‰ እንደሆነ ይከራከራል፡፡
በሌላ በኩል Hegerfeldt (2005:32) UƒHታ©�እ¨<’ታ ልቦለዶች ተጠየቃዊ የሆኑትን እና ተጠየቃዊ ያልሆኑትን የሰዎችን ልምድ እና ገጠመኝ ለማሳየት የሚያስችል ዓለም አቀፋዊ ገፅታ ያለው ፅንሰ ሀሳብ እንደሆነ ትናገራለች፡፡
UƒHታ© እ¨<’ታ (magical realism) ¾}KÁ¿ እ¨<’ታ­‹” እ“ ¯KU ›kó© እÃታ­‹” u}K¾ S”ÑÉ KTd¾ƒ ¾T>Áe‹M Sd]Á ’¨<:: UƒHታ© እ¨<’ታን ›eSM¡„ u`"ታ  UG<^” ¾ÉI[ p˜ ›Ñ³´ G<’@ታ­‹” uሥነጽሑõ KSÓKî ¾}ÖkS<uƒ ²È ¨ÃU ¾ƒ[ካ eMƒ እ”ÅJ’ ÃeTS<uታM:: UƒHታ© �እ¨<’ታ እ”Å Toni Morrison የፀረ ቅኝ አገዛዝ የሥነጽሑፍ ስልት እንደሆነ ይታመናል፡፡ በአፍሪካ አሜሪካውያን ህዝቦች ዘንድ በአውሮፓውያን ይደረግ የነበረውን የባሪያ ንግድ ድብቅ ታሪክ ሲያውጁበት የነበረ መንገድ ነው፡፡
 (
 
)በተመሳሳይ Stephen Slemon በ Zamora እና Faris (1995፡ 409) UƒHታ© �እ¨<’ታ በቅኝ ገዥዎች እና ተገዥዎች መካከል የነበረውን የተቃውሞ ሁኔታ፣ ማህበራዊ እና ታሪካዊ የባህል ግንኙነቶችን ያንፀባረቁበት መንገድ እንደሆነ ይገልፃል፡፡

በተጨማሪም Slemon (1995፡ 410) UƒHታ© እ¨<’ታ እንደ ድህረ ቅኝ አገዛዝ ዲስኩር (“magical realism as a post colonial descourse”) በሚል ርዕስ ባሳተመው አርቲክል የሁለትዮሽ (binarism) እና ጥምር (dualities) አሰራር ምክንያት በምዕራባውያን ተጀምሮ በድህረ ቅኝ አገዛዝ ጸሐፍት የቅኝ አገዛዝ ግፎችን ይፋ ለማውጣት በስፋት የተተገበረ ስልት ነው፡፡ 

ከዚህ ጋር በተያያዘም Angel Flores በ Zamora እና Faris, (1995፡113-116) ሲያብራራ ምትሃታዊ እውነታ አግራሞትን የሚፈጥር አስደናቂ ጥበብ (“predominatly an art of surprises”) እንደሆነ ይገልፃል፡፡ በተጨማሪ Zamora እና Faris (1995፡3) እንዳስቀመጡት ምትሃታዊ እውነታ በ1950ዎቹ አካባቢ በላቲን አሜሪካ ሥነጽሑፎች የተዋወቀ የምትሃትና የእውነታ ውህደት እንደሆነ ያስረዳሉ፡፡
በተመሳሳይ Zamora እና Faris (1995:6) እንደሚገልፁት የምትሃታዊ እውነታ ሥነጽሑፋዊ ስራዎች ባህላዊ እና ፖለቲካዊ ሁኔታዎችን ገልብጠው የሚያሳዩ የድህረ ቅኝ አገዛዝ ጸሐፍት የተጠቀሙበት መሳሪያ ነው፡፡ በተጨማሪም Bowers (2004፡90) አብኛዎቹ የምትሃታዊ እውነታ ሥነጽሑፋዊ  ስራዎች በስፋት የቅኝ አገዛዝ ሁኔታዎችን የሚያንፀባርቁና የአምባገነን መሪዎችን አገዛዝ ለመለወጥ የቀረቡ በመሆናቸው የትረካ ስልቱ የድህረ ቅኝ አገዛዝ እንደሆነ ትናገራለች፡፡ 
Zomora እና Faris (1995: 5-6) ምትሃታዊ እውነታን አስመልክቶ የሚከተለውን ብለዋል፡፡ "ይህ ስልት ልማዳዊ፣ ፖለቲካዊ፣ ዘውጋዊ እና ጅኦግራፊያዊ የሆኑ ድንበሮችን በመጣስ በአንድ ቃል ሁሉንም በመያዝ ለመመርመር የሚያመች እና በሌሎች የልቦለድ ትርክት የማይቻሉ ስልቶችን የሚጠቀም ነው" ይላሉ፡፡
ምትሃታዊ እውነታ ተፈጥሯዊ እና ልዕለ ተፈጥሯዊ መገለጫዎችን በጥምረት ለመጠቀም የሚያስችል እና እውነታን በአዲስ መልክ ማሳያ እና መተርጎሚያ ዘዴ ነው፡፡ ከዚህ ጋር በተያያዘ Luis Leal በ Zomora እና Faris "ምትሃታዊ እውነታ እውነታን አያዛባም ወይም የሌለ አለምን አይፈጥርም፤ ለገፀባህሪያት ስነልቦናዊ ትንታኔ ትኩረት አይሰጥም፤ ለድርጊቶቻቸው ምክንያት ለማግኘትም አይሞክርም" በማለት ይገልፀዋል (1995፡121)፡፡ በተጨማሪም Luis Leal (1995፡119-123) እንዳስቀመጠው በምትሃታዊ እውነታ ከሰዎች ህይወትና ተግባር የተደበቁ ነገሮችን ለማግኘት ደራሲው የሚያሳምኑና ተጨባጭ እውነታዎችን ይጠቀማል፡፡ ይህም የሚሆነው ምናባዊ ዓለም ለመፍጠር ሳይሆን በሰዎችና በአጋጣሚዎች መካከል ያሉ ሚስጥሮችን ምንጭ ለማግኘት እንደሆነ ይናገራል፡፡
Zamora ምትሃታዊ እውነታ ሁልጊዜ የገሀዱን ዓለም ከምንገልፅበት ወይም ከምንረዳበት ወይም ከምናረጋግጥበት ሥነጽሑፋዊ ፋይዳ አኳያ መሰረታዊ መገለጫዎች የሚሰጡት ስሜት እውነታን ከመጠን በላይ በዘዴ መግለፅ ቢችልም ምሉዕ እንዳልሆነ ትገልፃለች፡፡ Faris በበኩሏ (2004፡1) ምትሃታዊ እውነታ የእውነታ እና የአስደናቂ ነገሮች ውህደት እንደሆነ ታስቀምጣለች፡፡
በአጠቃላይ ከላይ የተገለፀው ሀሳብ የሚያመለክተው ምትሃታዊ እውነታ የእውነታን እና የምትሃትን የሁለቱን ፅንሰ ሀሳቦች ድምበር በመጣስ በቅኝ አገዛዝ ምክንያት የተፈጠሩ ሁኔታዎችን በአዲስ መልክ ለማንፀባረቅ ጸሐፍት የተጠቀሙበት ዘዴ ብቻ ሳይሆን የየዘመኑን ታሪክና ፖለቲካ ለማሳየት የሚያስችል መሳሪያ  ነው ማለት ይቻላል፡፡
በምትሃታዊ እውነታ (magical realism)፣ ማርቭለስ ሪያሊዝም (marvelous  realism) እና አስደናቂ (fantastic) ሥነጽሑፎች መካከል በገጸባህሪ አሳሳል ተመሳሳይነት ቢኖራቸውም የተለያዩ ናቸው፡፡ እነዚህም የመቼት አጠቃቀም፣  አምባቢን ጥያቄ እንዲጠይቅ ክፍተት ከመፍጠር አንፃር ተራኪው በሚኖረው ጣልቃ ገብነት ልዩነቶች አሏቸው፡፡ ሶስቱም ልእለ ተፈጥሯዊ ገጸባህሪያት መጠቀማቸው ያመሳስላቸዋል፡፡ በምትሃታዊ እውነታ የሚቀርቡት ልእለ ተፈጥሯዊ ገጸባህሪያትና ልእለ ተፈጥሯዊ ሁነቶች መቼታቸው የገሀዱ ዓለም ሲሆን በልቦለዱ ለሚፈጠሩት አስደናቂ ሁነቶች ተራኪው ጣልቃ እየገባ ትንታኔ አይሰጥም፡፡ በዚህ የትረካ ስልት የሚገኙት ልእለ ተፈጥሯዊ ገጸባህሪያትና ሁነቶች የሚገለፁት የገሀዱን ዓለም በመመርኮዝ የተለመዱ በሚመስል መንገድ የሚቀርቡ ወይም የሚገለፁ በመሆናቸው በታሪኩ ፍፃሜ ተጨባጭነት ያላቸው ናቸው፡፡ Faris (2004፡8) ይህን ሀሳብ በማጠናከር እንደገለፀችው በምትሃታዊ እውነታ ሥነጽሑፍ ምትሃት፣ ህልም እና ሌሎች አስደናቂ ሁነቶች ወይም መገለጫዎች መጨረሻ ላይ መሰረት የሌላቸው ሆነው እንደማይቀሩ ትናገራለች፡፡ ከዚህም መረዳት የሚቻለው በምትሃታዊ እውነታ ትረካ የሚገለፁት ሁነቶች የገሀዱ ዓለም እውነታዎች መሆናቸውን ነው፡፡ ስለሆነም በዚህ የትረካ ስልት ተራኪው ልእለ ተፈጥሯዊ ሁነቶችን እንደተለመዱ በማስመሰል ስለሚገልፃቸው አምባቢው ሊያነሳቸው የሚችላቸው ጥያቄዎች የተገቱ ይሆናሉ፡፡ 

በተቃራኒው በማርቭለስ ሪያሊዝም ትረካ  ልእለ ተፈጥሯዊ ገጸባህሪያትና ልእለ ተፈጥሯዊ ሁነቶች በምናባዊ ዓለም የሚቀርቡበት ሲሆን በትረካው ውስጥ ለሚቀርቡት ሁነቶች ተራኪው ጣልቃ እየገባ ማብራሪያ ይሰጣል፡፡ በአስደናቂ (fantastic) ሥነጽሑፎች የገሀዱ ዓለም የእለት ተለት ሁነቶችን መነሻ በማድረግ ልእለ ተፈጥሯዊ ሁነቶች በድንገት ወይም አጋጣሚዎችን በመጠቀም ይቀርባሉ፡፡ አስደናቂ (fantastic) ሥነጽሑፎችን አስመልክቶ Todorov በ Hegerfeldt (2005፡5) እንደገለፀው በፋንታስቲክ ስነፅሁፋዊ ስራዎች የሚቀርቡት ልዕለ ተፈጥሯዊ ክስተቶች መሰረት የሌላቸው፣ የተሳሳተ እምነት የሚፈጥሩ እና ተጠየቃዊ በሆነ መንገድ ለማረጋገጥ የማያስችሉ ሁኔታዎች የሚስተዋልባቸው “in terms of apparently supernatural occurrences whose reality status remains in doubt on the level of the text: readers and characters cannot be sure whether they merely tricks, illusions or hallucinations, or whether they are real”  ናቸው፡፡
በተመሳሳይ Chanady በ Aldea (2011፡11) እንደስቀመጠችው አስደናቂ (fantastic) ሥነጽሑፍ በተፈጥሯዊ እና ልዕለ ተፈጥሯዊ ሁነቶች መካከል ያለውን ተቃርኖ የሚገልፅና ማመንታት የሚፈጠርበት፣ አምባቢው በሥነጽሑፍ ስራዎች ላይ ስላለው መቼት ገለፃዎችን ይዞ ከመሄድ ባለፈ 

ጥያቄ እንዲጠይቅ እድል የማያገኝበት እንደሆነ “in the fantastic the implicit contradiction between the natural and the supernatural is unresolved, producing hesitation” ትገልፃለች፡፡

በተጨማሪም John Erickson በ Zamora እና Faris (1995 ፡ 428) በማጅካል ሪያሊዝም፣ ማርቭለስ ሪያሊዝም እና ፋንታስቲክ ስነፅሁፎች መካከል ልዩነቶች እንዳሉ አስቀምጧል፡፡ "በማርቭለስ ትረካዎች ተራኪው ጣልቃ እየገባ ምናባዊ አለማትን በመፍጠር አስደናቂ ገፀባህሪያትን በልዕለ ተፈጥሯዊ ሁኔታዎች እንዲደነቁ አድርጎ ይገልፃቸዋል፡፡ በአስደናቂ (fantastic) ትረካ ልዕለ ተፈጥሯዊ ነገሮችን በድንገት በሙት መንፈስ ይበሰራሉ፤ ይህ ድንገተኛ የሙት መንፈስም በገፀባህሪያት መካከል ያለውን ፍቅር እና በመጨረሻ አሳፋሪ፣ ስሜትን የሚጎዱ ወይም እንግዳ የሆኑ ነገሮች በገሀዱ ዓለም በአብዛኛው ሊታመኑ የማይችሉ ነገሮችን እንዲገለጡ የሚያደርድ ነው፡፡ በአንፃሩ በምትሃታዊ እውነታ ትረካ ምክንያታዊ እና ተጠየቃዊ የሆነው  የገሀዱ ዓለም አውነታ ተፈጥሯዊ እና ልዕለ ተፈጥሯዊ ሁነቶች ተዋህደው ይቀርባሉ፡፡ እነዚህን በመሰሉ ትረካዎች ልዕለ ተፈጥሯዊ ቅራኔዎችን በማቀነባበር የገሀዱን ዓለም እውነታዎች በስልት ወይም ተጠየቃዊ ባልሆነ መልኩ እንደገና ይገለፃሉ" ይላል፡፡ 
 
የተለያዩ ምሁራን የምትሃታዊ እውነታ ዓይነቶችን ከፋፍለው ለማየት ሞክረዋል፡፡ ዓይነቶችም የአንዱ ከሌላው ተመራማሪ ሊለያይ ይችላል፡፡ Roberto gonzalez eshevarria በ Bowers (2004:86) እንደገለፀው የተለመዱት የምትሃታዊ እውነታ አይነቶች ሁለት ናቸው፡፡ እነዚህም ፡- ልማዳዊ ምትሃታዊ እውነታ (Ontological Magical Realism) እና በእውቀት የሚገኝ ምትሃታዊ እውነታ (Epistemological Magical Realism) ሲሆኑ ልማዳዊ ምትሃታዊ እውነታ የሚባለው በማህበረሰቡ እውቀት፣ ልማድ፣ እምነት ወዘተ ላይ ተመስርቶ በሥነጽሑፍ ስራዎች ውስጥ ሲገለፅ የሚስተዋል ነው፡፡ በእውቀት የሚገኝ ምትሃታዊ እውነታ ደግሞ በምናባዊ ፈጠራ ወይም በእውቀት ተመስርቶ ይቀርባል፡፡ 




2.1.2 የምትሃታዊ እውነታ ትረካ ሥነጽሑፋዊ መገለጫዎች
የምትሃታዊ እውነታ ሥነጽሑፋዊ ስራዎች ከሌሎች የሚለዩባቸው የራሳቸው የሆነ መገለጫ ባህሪያት አሏቸው፡፡ የተለያዩ ምሁራን የምትሃታዊ እውነታ ሥነጽሑፋዊ መገለጫዎችን በተለያየ መንገድ ከፋፍለው አሳይተዋል፡፡ ከነዚህም መካከል Faris አንዷ ስትሆን የምትሃታዊ እውነታ ትረካ መገለጫዎችን ለማብራራት አዳጋች የሆኑ (Irreducible Element)፣ የገሀዱ ዓለም መገለፅ (Phenomenal World)፣ (Unsettling Doubts)፣ ቅይጥ እውነታዎች (Merging Realms) እና የጊዜ፣የቦታ እና የማንነት መፋለስ (Disruptions of Time, Space, and Identity) በማለት በአምስት ትከፍላቸዋለች (Faris 2004፡7)
በተጨማሪም መዝገቧ በምትሃታዊ እውነታ ልቦለዶች የሚገኙ መገለጫዎች፡- ሊታመኑ የማይችሉ ወይም እንግዳ የሆኑ ነገሮችን መያዝ (Fantastical Elements)፣ ምልኡነት(Plenitude) ፣ ፎክሎሪክ ጉዳዬችን ማካተት (Prevalence of Folklore)፣ የደራሲው ገለልተኝነት (Authorial reticence)፣ ቅይጥነት (Hybridity)፣ ጥንድ ተቃርኖ (binary opposition)፣ እንበለ ልቦለድ (Metafiction)፣ ወላዊ ንቁ ልቦና  (collective consciousness)፣ ሚስጥራዊነት (Sense of Mystery)፣ ፖለቲካዊ ትችት (political critique)፣ የተለመደ አለመሆን (defamiliarization) እንደሆኑ አስቀምጣለች፡፡
የምትሃታዊ እውነታ ትረካ መገለጫዎቹ ተግባራዊ የሚደረጉበት መንገድም የአንዱ ሥነጽሑፍ ከሌላው ሥነጽሑፍ ሊለያይ ይችላል፡፡ በተጨማሪም አንዱ መገለጫ ወይም መለያ ባህሪ በሌላኛው ሊካተት ወይም ሊጠቃለሉ ይችላል፡፡ ስለሆነም የተለያዩ የሥነጽሑፍ ባለሙያዎች ያስቀመጧቸው በልቦለዶች ውስጥ የሚከሰቱ የተለያዩ የምትሃታዊ እውነታ መገለጫዎች እንደሚከተለው ቀርበዋል፡፡

2.1.2.1  ለማብራራት አዳጋች የሆኑ ምትሃቶች (Irreducible elements of magic)	       
ለማብራራት አዳጋች የሆኑ ምትሃቶች (Irreducible element of magic) በትረካ ውስጥ ተጨባጭ ያልሆኑ የገሀዱ ዓለም እውነታዎችን ባልተለመደ መንገድ ለመግለፅ የሚቀርቡ ልዕለ ተፈጥሯዊ ሁነቶችን ይመለከታል፡፡ በምትሃታዊ እውነታ የሥነጽሑፍ ስራዎች እንግዳ የሆኑ አስደናቂ ነገሮችን እናገኛለን፡፡ በልቦለድ ውስጥ የሚቀርቡ ገፀባህሪያት በአስማት መንሳፈፍ “levitation” እንቅስቃሴ ማድረግ የሚችሉ፣ በርቀት ወይም በአዕምሮ ግንኙነት (“telepathy”) መግባባት የሚችሉ፣ በአንድ ሀሳብ እቃዎችን ማንቀሳቀስ የሚችሉ ቴሌ ርዕይ “telekinesis” ወዘተ ሁነቶች በምትሃታዊ እውነታ ትረካ ሊከሰቱ የሚችሉ አስደናቂ ሁነቶች ናቸው፡፡ በተጨማሪም እንደ ተረት፣ አፈታሪክ፣ እና ሚት ያሉ ትርክቶችን በምትሃታዊ እውነታ ትረካ መጠቀም የተለመደ ነው፡፡ ነገር ግን እነዚህ ሁነቶች በሥነጽሑፍ ስራዎች ውስጥ ሊታመኑ የማይችሉ እና ለማብራራት አዳጋች ወይም አስቸጋሪ ሆነው ሊገለፁ ይችላሉ፡፡ 
በልቦለዶች ውስጥ የሚቀርቡት ያልተለመዱ ገጸባህሪያት እና የሚፈጠሩት ልዕለ ተፈጥሯዊ ሁነቶች በአምባቢዎች ዘንድ ጥያቄዎችን ለማንሳት የማያስችሉ እና በልማድ የሚታወቁ ሊሆኑ ይችላሉ፡፡ ከዚህ ጋር በተያያዘ Faris (2004፡7) Young እና Hallman ንን ጠቅሳ እንደገለፀችው ለማብራራት አዳጋች የሆኑ ምትሃቶች በገሀዱ ዓለም ልማድ መሰረት በምዕራባውያኑ ተጠየቅ ለማብራራት የሚያዳግቱ እና በእምነት ተቀባይነት ያላቸውን ነገሮች ወይም ልማዳዊ እውቀትን ይመለከታል፡፡ በተጨማሪም Faris በ Gabrel Garcia Marquze “One Hundered years of Solitude ” ልቦለድ ውስጥ የሚገኘውን ልእለ ተፈጥሯዊ ሀይል የተላበሰውን ገጸባህሪ እንደምሳሌ በመጥቀስ ተቀባይነት ያለው፤ ነገር ግን ለመግለፅ አስቸጋሪ እንደሆነ ታስረዳለች፡፡ 
በ Faris (2004፡7) Tzvetan Todorov እንደገለፀው ለማብራራት አዳጋች የሆኑ ምትሃቶች ወይም ሚስጥራዊ ነገሮች በተለያዩ የትረካ ስልቶች አጋጣሚዎችን በመፍጠር ይከሰታሉ፡፡ Amiryll Chanady በበኩሏ በ Faris (2004፡8) እንዳስቀመጠችው በሥነጽሑፍ ስራው ውስጥ ለአምባቢዎች የቀረቡት ተፈጥሯዊና ልዕለ ተፈሯዊ ቅራኔዎች እና ምክንያታዊ የሆኑና ምክንያታዊ ያልሆኑ ጉዳዮች የሚገለፅበትን ደረጃ ይመለከታል፡፡ በተመሳሳይ Brenda Cooper (1998) በምትሃታዊ ዓለም እና በእውነታ መካከል ባለ ግንኙነት ምትሃታዊ እውነታ አለ፡፡  Cooper ይህንን ስትገልፅ የተማሩ ጸሐፍት የወደፊቱን ዓለም ቀድመው የሚተነብዩበትን ላቅ ያለ ችሎታ እና የምፀት የአገላለፅ ደረጃን ከምትሃታዊ እውነታ ጋር በማስማማት የሚቀርቡበትን መንገድ ያሳያል ትላለች፡፡ በመሆኑም ላቅ ያለ ችሎታ ያላቸው ጸሐፍት የልዕለ ተፈጥሯዊ ቅራኔዎችን እና የተለመዱ እውነታውን ያውቃሉ፤ ስለሆነም ይህን ሁኔታ በባህላዊ ሁነቶች የተቀበሉት በማስመሰል ለማብራራት አዳጋች የሆኑ ምትሃቶችን በሥነፅሑፍ ውስጥ ለማቅረብ ይሞክራሉ ትላለች፡፡ በአጠቃላይ ጸሐፍት ይህን መገለጫ የሚጠቀሙት በሥነጽሑፍ ስራው የቀረበውን ዋና ጭብጥ ጥቆማ ለመስጠት እንደሆነም Faris ታስረዳለች፡፡




2.1.2.2 በከፍተኛ ሁኔታ የገሀዱ ዓለም መገለፅ(A Strong Presence of the Phenomenal World)
በምትሃታዊ እውነታ ትረካ ከእውነታዊ (realism) ልቦለዶች በበለጠ የተለያዩ ስልቶችን በመጠቀም የገሃዱ ዓለም በከፍተኛ ሁኔታ ይገለፃል፡፡ በምትሃታዊ እውነታ ትረካ  ውስጥ በተጨባጭ የሆኑ ቦታዎች እና የተለዱ የገሀዱ ዓለም እውነታዎች ይቀርባሉ፡፡ ይህ ሁኔታ እንደ Faris (2004:14)  በልቦለዱ በተለያየ መንገድ ሊከሰት ይችላል፡፡ በልቦለዱ ዓለም ተጨባጭ የሆኑ ገለፃዎችን በመጠቀም፣ የተገለፁት ሁነቶች በአንድ በኩል ቀጣይነት ያላቸውና  የተለመደውን  እውነት እንደ አዲስ እንዲታዩ በማድረግ እና በሌላ በኩል ደግሞ ድብቅ የሆኑ ምትሃታዊ ድርጊቶችን በማካተት የገሀዱ ዓለም በስፋት ሊገለፅ እንደሚችል ትገልፃለች፡፡ በምትሃታዊ እውነታ ልቦለዶች ውስጥ ልእለ ተፈጥሯዊ ሁነቶችና ያልተለመዱ ገጸባህሪያትን በመጠቀም የገሀዱን ዓለም እውነታ (realism) ን በተለየ መንገድ እንደገና ይገልፃሉ ትላለች፡፡ ይህም የሆነበት ምክንያት በምትሃታዊ እውነታ ሥነጽሑፋዊ ስራዎች ምትሃታዊ ሁነቶቹ የሚገለፁት በእውነተኛ መቼት በመሆኑ ነው፡፡
Simpkins በ Zamora እና Faris (1995:148) እንደ Gabriel Garcia Marquez ያሉት ጸሐፍት እውነታን ለመግለፅ አአስደናቂ ሁነቶችን በመጠቀም ከእውነታዊ ልቦለዶች በበለጠ በምትሃታዊ እውነታ ተጨባጭ የሆኑ ነገሮችን ይገልፃል፡፡ Brenda Cooper በበኩሏ (1998:36) በምትሃታዊ እውነታ ትረካ እንደ እውነታዊ (realistic) ሪያልስቲክ ልቦለዶች ሚስጥራዊ ነገሮች (mysterious)፣ ስሜትን የሚጎዱ ወይም አሳዛኝ ነገሮች (sensuous)፣ የማይታወቁ እና ሊታወቁ የማይችሉ ነገሮች ( unknown and unknowable) የልቦለዶች ንዑስ ክፍል አይደሉም፤ ይልቁንም የገሀዱን ዓለም ከታሪክ ጋር ይጋራሉ (share the fictional space with history ) ፤   በተጨማሪም በልቦለዶች የሚቀርቡት ተጓዳኝ ታሪኮች (The alternative histories) ፣  ሚስጥሮች (the mysteries)፣ ህልሞች (dreams) ፣ ህመሞች (pains)፣ ግራመጋባት (bewilderments) እና አጣብቂኝ ውስጥ መግባት (nightmare labyrinths) ዓይነት ስሜቶች በትረካው ውክልና ተሰጥቷቸው እንደሚቀርቡ ትገልፃለች፡፡ 

2.1.2.3   የደራሲው ገለልተኝነት (ቁጥብነት) (Authorial reticence)
የደራሲው ቁጥብነት ተራኪው በልቦለዱ ውስጥ የሚቀርቡ አስደናቂና ምትሃታዊ ሁነቶችን የሚገልፅበት መንገድና መረጃ የሚይይዝበትን መንገድ ይመለከታል፡፡ ይህን በተመለከተ  Chanady (1985:16) እንደገለጸችው በምትሃታዊ እውነታ ትረካ ተራኪው ትክክለኛ ገለፃዎችን በልቦለዱ ውስጥ አያቀርብም፤ የሚቀርቡት የገፀባህሪያት ድርጊቶች ሊታመኑ የሚችሉ ሆነው አይገለፁም፡፡ ይልቁንም ደራሲው በተለየ መንገድ አስደናቂ ሁነቶችን በመጨመር ታሪኩን በጥንቃቄ እንዲቀጥል ያደርጋል፡፡ ያልተለመዱ ነገሮችም እንደተራ ነገር ሆነው ይቀርባሉ፡፡ ስለሆነም ተራኪው ልዕለ ተፈጥ	ሯዊ እና የገሀዱን ዓለም ሁነቶች በንፅፅር  በመግለፅ በአምባቢው ዘንድ በሥነጽሑፋዊ ስራው (በልቦለዱ) የሚቀርቡ ትረካዎች ተቀባይነት እንዲያገኙ ያደርጋል፡፡ በተጨማሪም Chanady የደራሲው ቁጥብነት በዋናነት በትረካው በሚቀርቡ ሁነቶች ምክንያት የሚፈጠሩ ጥያቄዎችን ከአምባቢው ለመከላከል እንደሚረዳ ትገልፃለች፡፡
በአጠቃላይ የደራሲው ገለልተኝነት ተራኪው በልቦለዱ ለሚፈጠሩት የሚያደነጋግሩ እና አስደናቂ የፈጠራ ሁነቶች፣ ለገጸባህሪያት የተለያየ ባህሪ እና ማንነት መላበስ ለምን እና እንዴት እንደሆነ  በትረካው ውስጥ ማብራሪያ ከመስጠት መቆጠብን ይመለከታል፡፡  
 2.1.2.4 ጥንድ ተቃርኖ (Binary  Opposition)
ተስፋማርያም (2016፡31) እንደሚያስረዳው ጥንድ ተቃርኖ (binary opposition) የሚለው ቃል የተመሰረተው በሰርሪሊያን (Saussurean) መዋቅራዊ (structuralism) አማካኝነት ነው፡፡ ይህም የቋንቋ ትርጉም እንደገና ለማግኘት የሚያስችል የኤምፔሪያሊዝም ስልት ነው፡፡ በተመሳሳይ Ashcroft፣ Griffiths እና Tiffin (2007፡19) ጥንድ ተቃርኖ የምዕራባውያን ቅኝ ገዥዎችን ሀሳብ ዓለም አቀፋዊ ለማድረግ እና እንደገና ለመመስረት የቀረበ ዲስኩር እንደሆነ ያስረዳሉ፡፡ ምዕራባውያኑ የኤምፔሪያሊዝምን አምባገነን ስርዓት ለማስፋፋት እና ለማሳደግ ቅኝ ተገዥዎችን እና የበታች የሆኑ መደቦችን ሲገልፁበት የነበረ መንገድ ነው፡፡ በምዕራባውያን ዲስኩር መሰረት ገዥ/ተገዥ፣ የሰለጠነ/ ያልሰለጠነ ወዘተ መካከል ውስን ልዩነቶች ይታዩ ነበር፡፡ ይህ ሁኔታም Ashcroft፣ Griffiths እና Tiffin (2007) እንደገለፁት በድህረ ቅኝ አገዛዝ ፅንሰ ሃሳብ የመዋቅራውያንን አሰራር በማጥፋት እንደገና በስፋት የተተገበረ ስልት እንደሆነ ያስረዳሉ፡፡ ምትሃታዊ እውነታ የአተራረክ ስልትም ጥንድ ተቃርኖን በመጠቀም ይታወቃል፡፡ እነዚህም ምትሃት እና እውነታ ናቸው፡፡ ነገር ግን በጥንድ ተቃርኖው ሁለቱ ሀሳቦች ተስማምተው ይቀርባሉ፡፡ Warnes (2009፡39) እንደሚያስረዳው በምትሃታዊ እውነታ የምናገኘው ጥንድ ተቃርኖ አንዱ ቃል ሌላውን ማጥፋት አይችልም፤ ይልቁንም የምትሃትና የእውነታን ድምበር የሚያደበዝዝ ወይም የሚያጠፋ ውህደት እንደሚፈጥሩ (It rather blurs the distinction between the binarie) ይገልፃል፡፡ 
በተመሳሳይ መዝገቧ (2012፡28) Spillor ን ጠቅሳ እንዳስቀመጠችው ምትሃታዊ እውነታ በአንድ የትረካ ቅርፅ ውስጥ አምባቢው ሁለቱንም (አስደናቂ እና እውነታን) ለማየት እንደሚያስችለው ትናገራለች፡፡



በ Zamora እና Faris (1995፡6) አዕምአዊ እና አካላዊ፣ ህይወት እና ሞት፣ መንፈሳዊ እና ቁሳዊ ፣ የገሀዱ ዓለም እና ምናባዊ ዓለም፣ ራስ እና ሌላ፣ ሴት እና ወንድ መሰል ጉዳዮች ወይም ድንበሮች በምትሃታዊ እውነታ ሥነጽሑፋዊ ስራዎች እንደገና በአዲስ የሚመሰረቱ ነገሮች እንደሆኑ ተገልጿል፡፡ 
በአጠቃላይ ጥንድ ተቃርኖ በምትሃታዊ እውነታ ልቦለዶች ውስጥ የማይጣጣሙ ወይም ተቃራኒ ሀሳቦች ምትሃታዊ እና ተጨባጭ፣ ተፈጥሯዊ እና ልእለ ተፈጥሯዊ ወዘተ የሆኑ ሁነቶች ተዋህደው በመደጋገፍ ግንኙነት የሚመሰርቱበትና አዲስ አተያይ እንዲፈጠር የሚደረግበት የምትሃታዊ እውነታ አንዱ መገለጫ ነው፡፡ 
2.1.2.5 ፎክሎራዊ ጉዳዮችን ማካተት (The prevalence of Folklore)
ፎክሎራዊ ጉዳዮችን ማካተት ይሁነኝ ተብሎ የተለያዩ ጭብጦችን ለማጉላት የሚቀርቡ የምትሃታዊ እውነታ ሥነጽሑፍ መገለጫዎች ናቸው፡፡ በተለይም ደግሞ የአማርኛ ሥነጽሑፍን ብንመለከት በቃላዊ ሥነጽሑፍ ትረካዎች የበለፀጉ ናቸው፡፡ ቃላዊ ትረካዎች ደግሞ በፎክሎር ውስጥ የሚካተቱ ናቸው፡፡ ፎክሎር ባልተማሩ ማህበረሰቦች ዘንድ ተጠብቀው የኖሩ ባህሎች፣ ልማዶች እና ጥንታዊ እምነቶችን ያጠቃልላል፡፡ በፎክሎር ውስጥ የሚካተቱ ጉዳዮችንና ምንነቱን  አስመልክቶ ፈቀደ አዘዘ (1991፡15) "ፎክሎር" በውስጡ ስነቃልን፣ ቁሳዊ ባህልን፣ ማህበረሰባዊ ልማድን፣ እና ሀገረሰባዊ ትውን ጥበቦችን የሚያካትት የሙያ መስክ እንደሆነ ይገልፃል፡፡ በርካታ የሀገራችን ጸሐፍት እንደ ምሳሌያዊ ንግግር፣ ሚታዊ ታሪኮች፣ ተረቶች ወዘተ ያሉ ፎክሎራዊ ጉዳዮችን በዘመናዊ ትረካዎች በስፋት በመጠቀም የተለያዩ ጭብጦችን ያነሳሉ፡፡
ፎክሎራዊ ጉዳዮችን እንደ ትረካ ስልት መውሰድ በተለይም ደግሞ የምትሃታዊ እውነታ ልቦለድ ጸሐፍት የተለያዩ ማህበራዊ እና ፖለቲካዊ ጉዳዮችን ለመጠቆም፣ የተለያዩ ነባራዊ ሁነቶችን ገፅታ ለመለወጥ፣ ለመተቸት ወዘተ  በልቦለዶች ውስጥ  እንደ ሽፋን በመጠቀም  የተለያዩ ጭብጦችን  አጉልቶ ለማሳየት የሚጠቀሙበት መንገድ ነው፡፡ 	
2.2. የቀደምት ጥናቶች ቅኝት

በዚህ ክፍል አንድ የሁለተኛ ዲግሪ፣ ሁለት የዶክትሬት ዲግሪ ሟሟያ ጥናታዊ ጽሑፎች እና ሶስት በመፅሔቶች (ጆርናሎች) የቀረቡ ጥናቶች ብቻ ተዳሰዋል፡፡ በአጠቃላይ ስድስት ቀደምት ጥናቶች ተቃኝተዋል፡፡ ከነዚህም መካከል አራቱ በአዲስ አበባ ዩኒቨርሲቲ በሀገር ውስጥ ምሁራን የተሰሩ ሲሆን ሁለቱ ደግሞ በውጭ ሀገር ምሁራን የተሰሩ ናቸው፡፡ እነዚህ ጥናቶች የተመረጡበት ምክንያት በአማርኛም ሆነ በእንግሊዝኛ የመጀመሪያ ዲግሪ ማሟያ ጽሑፎች ምትሃታዊ እውነታን አስመልክቶ የተደረጉ ምርምሮች ባለመኖራቸው ነው፡፡
ከነዚህ ጥናቶች መካከል ሁለቱ የምትሃታዊ እውነታ መገለጫዎችን በመለየትና ከልቦለዶች ጋር በማዛመድ የተሰሩ ሲሆን አራቱ ጥናቶች ደግሞ የምትሃታዊ እውነታ ትረካ በድህረ ቅኝ  አገዛዝ ሥነጽሑፎች ላይ የነበረውን ፋይዳ በማሳየት የተሰሩ ናቸው፡፡ ጥናቶቹ የልቦለዶቹ ጭብጦች የቀረቡበትን የምትሃታዊ እውነታ የትረካ ስልት ፋይዳ መመርመር ላይ ያተኮሩ በመሆናቸው ከዚህ ጥናት ጋር ተዛምዶ አላቸው፡፡ ጥናቶቹ የቀረቡት በይዘት አደረጃጀት መሰረት ነው፡
  2.2.1 የምትሃታዊ እውነታ መገለጫዎችን በልቦለዶች መለየትን 
             የሚመለከቱ ጥናቶች      
ታየ አሰፋ (2012) " Magical Realism in The God Who Begat a Jackal " በሚል ርዕስ ጥናት ያደረገ ሲሆን የዚህ ጥናት ዓላማም የምትሃታዊ እውነታ መገለጫዎችን በልቦለዱ በመለየት ፈትሾ ማሳየት እንደሆነ ጠቅሷል፡፡
ታየ ከጥናቱ በመነሳት የነጋ መዘለቂያ “The God who Begat a Jakel ” ልቦለድ የምትሃታዊ እውነታ ትረካን  በሀገራችን ለመጀመሪያ ጊዜ ተግባራዊ ለማድረግ የሞከረ ከመሆኑ ጋር ተያይዞ የተለያዩ ክርክሮች ሲደረጉበት የነበረ ቢሆንም የምትሃታዊ እውነታ መገለጫዎችን እንደማያሳይ በተጨባጭ ገልጿል፡፡ ይህ ልቦለድ የ Gabrel Garcia Marquze “One Hundered years of Solitude ” የምትሃታዊ እውነታ የአተራረክ ስልት ተፅዕኖ ያረፈበት በመሆኑ የተኮረጀ እንደሆነ ያስረዳል፡፡
በተጨማሪም ታየ ከሀገራችን የአማርኛ ልቦለዶች መካከል የአቤ ጉበኛ ጐብላንድ አጭበርባሪው ጦጣ፣ የመኮነን እንዳልካቸው አርሙኝ መድብል ውሰጥ አለም ወረተኛ እና የድሆች ከተማ፣ የስብሃት ገ/እግዚአብሔር አምስት ስድሰት ሰባት መድብል ውስጥ ሞትና አጋፋሪ እንዳሻው ልቦለዶች በምትሃታዊ እውነታ የትረካ ስልት የቀረቡ መሆናቸውን በ (Ethiopian Journal of languages and Literature Vol. Xll No. 2012፡63) ይጠቁማል፡፡ 
ታየ በጥናቱ በልቦለዱ የቀረቡትን የምትሃታዊ እውነታ መገለጫዎች naturalization of the marvellous እና defamiliarization of the ordinary በማለት በሁለት ዓይነት መንገድ ተንትኖ አሳይቷል፡፡ 
"The God who Begat a Jakel " ልቦለድ የትረካ አጀማመር በርካታ የምትሃታዊ እውነታ ባህሪያት ወይም አስደናቂ ድርጊቶች የሚስተዋልበት ቢሆንም የምትሃታዊ እውነታ መገለጫዎቹ በልቦለዱ የታሪክ ፍሰት እድገታቸው የተገታ መሆኑን ታየ ከልቦለዱ ጋር በማዛመድ ፈትሾ አሳይቷል ፡፡ 
በተጨማሪም መዝገቧ ታደሰ (2012) "A Comparative Study of Magical Realism in ‘One Hundred Years Of Solitude’ and ‘The Famished Road ’" በሚል ርዕስ ጥናት ያደረገች ሲሆን የጥናቱ ዓላማ የምትሃታዊ እውነታ መገለጫዎችን ከአፍሪካና እና ከላቲን አሜሪካ በተወሰዱ ሁለት ልቦለዶች ላይ በንፅፅር ለይቶ ማሳየት ነው፡፡ በሁለቱ ልቦለዶች የሚታዩ የምትሃታዊ እውነታ መገለጫዎች እና በገፀባህሪያቱ መካከል ብዙ ልዩነቶች እንደሌለ ድምዳሜ ላይ ደርሳለች፡፡ 
በልቦለዶቹ የሚገኙት የምትሃታዊ እውነታ መገለጫዎችም ሊታመኑ የማይችሉ (እንግዳ የሆኑ (Fantastical Elements) (Fantastical elements levitation, telepathy, telekinesis) ነገሮችን መያዝ፣  ምልኡነት  (Plenitude )፣ ፎክሎሪክ ጉዳዬችን ማካተት (Prevalence of Folklore)፣ የደራሲው ገለልተኝነት (Authorial reticence)፣ ቅይጥነት (Hybridity)፣ ጥንድ ተቃርኖ (binary opposition)፣ እንበለ ልቦለድ (Metafiction)፣ ወላዊ ንቁ ልቦና (collective consciousness)፣ ሚስጥራዊነት (Sense of Mystery)፣ ፖለቲካዊ ትችት (political critique)፣ የተለመደ አለመሆን (defamiliarization) ወዘተ እንደሆኑ ከልቦለዶች ጋር በማዛመድ አሳይታለች፡፡

2.2.2  የድህረ ቅኝ አገዛዝ ጭብጦችን ለማሳየት የምትሃታዊ እውነታ የትረካ ስልት የነበረውን ፋይዳ አስመልክቶ የተደረጉ ጥናቶች
የድህረ ቅኝ አገዛዝ የአፍሪካ ሥነጽሑፎች እና ምትሃታዊ እውነታን አስመልክቶ በርካታ ጥናቶች ተደርገዋል፡፡ በተለይም በአፍሪካ ሥነጽሑፎች ላይ የትረካ ስልቱ ያለውን ሚና ፣ የድህረ ቅኝ አገዛዝ ሁኔታዎችን ለማንጸባረቅ እና ለፖለቲካዊ ትችት ማሳያነት የነበረውን ፋይዳ ከማሳየት ጋር በተያያዘ መላክነህ መንግስቱ (2010)፣ ተስፋማርያም ገ/መስቀል (2016)፣ Ikechuwu Emmanuel Asika  (2012)   እና Issifou Moussa (2012) ከፍተኛ አስተዋፅኦ እንደነበረው በጥናታቸው አሳይተዋል፡፡
ተስፋማርያም ገ/መስቀል (2016) በእንግሊዝ ቅኝ የተገዙ የአፍሪካ ሀገራት መካከል በተመረጡ ልቦለዶች ላይ "Magical Realism in Seleceted Post-Colonial Anglophone Aferican Novels" በሚል ርዕስ ጥናት አድርጓል፡፡ የዚህ ጥናት ዓላማ ቅኝ በተገዙ የአፍሪካ ሀገራት ላይ የተለያዩ ጉዳዮችን ለማንፀባረቅ ምትሃታዊ እውነታ የአተራርክ ስልት ያለውን ፋይዳ ማሳየት ነው፡፡ ጥናቱ የድህረ ቅኝ አገዛዝ ጭብጦችን ለማሳየት በተመረጡት ልቦለዶች አሃዳዊ ትንተና በማድረግ  ምትሃታዊ እውነታ የአተራርክ ስልት የነበረውን ፋይዳ በትንተናው አሳይቷል፡፡ 
Issifou Moussa  (2012)  ከድህረ ቅኝ አገዛዝ የአፍሪካ ልቦለዶች ጋር በተያያዘ ‘Hybridizing Political Criticism in Postcolonial African Novel: Magical Realism as Aesthetic of Necessity’ በሚል ርዕስ ጥናት አድርጓል፡፡ የዚህ ጥናት አላማ በተመረጡት ሶስት ልቦለዶች ላይ የምትሃታዊ እውነታ የትረካ ስልት ለፖለቲካል ትችት ማሳያነት በምን መንገድ እንደዋለ መመርመር ነው፡፡
በተመሳሳይ መላክነህ መንግስቱ "Post-Colonialism and mainstream Aferican Novel (Ca. 1970-2000) :A Comparative Approach" በሚል ጥናት አድርጓል፡፡ የዚህ ጥናት ዋናው ዓላማ በአፍሪካ ቅኝ በተገዙ ሀገራት የሀገር በቀል እና የውጭ ጸሐፍት የተፃፉ የቅኝ ግዛት ልቦለዶችን ለይቶ ማሳየት ነው፡፡ በተጨማሪም መላክነህ የምትሃታዊ እውነታ ትረካ  በአፍሪካ ሥነጽሑፎች ላይ ያለውን ሚና በመጠኑ ለማሳየት ሞክሯል፡፡ 
Ikechuwu Emmanuel Asika (2012)   “Hakiya Ya Mungu”- Between Facts and Fiction: African Brand of Dictatorship, Ngugi Wa Thiong’o’s  Stereotype in Wizard of the Crow’ በሚል ርዕስ ጥናት አድርጓል፡፡ የጥናቱ ትኩረት ንጉጊ የአፍሪካ አምባ ገነን መሪዎችን አገዛዝ ለማሳየት ምትሃታዊ እውነታን እና ግራ የሚጋቡ ትርክቶችን እንዴት እንደገለፃቸው መመርመር ነው፡፡











ምዕራፍ ሶስት
   በክቡር ድንጋይ እና በየኦጋዴን ድመቶች  የቀረቡት የምትሃታዊ                    
          እውነታ ትረካ መገለጫዎች እና ጭብጦች ትንተና
በዚህ ክፍል በተመረጡት ሁለት ልቦለዶች የምትሃታዊ እውነታ ትረካ መገለጫዎች እና ለልቦለዶቹ ያላቸው ፋይዳ ትንታኔ ተሰጥቶባቸዋል፡፡ በልቦለዶቹ የተለያዩ ፖለቲካዊ እና ማህበራዊ ጉዳዮች ተነስተዋል፡፡ ሁለቱም ልቦለዶች በተመሳሳይ የትረካ ስልት የቀረቡ ከመሆናቸውም በተጨማሪ ተከታታይ ልቦለዶች ናቸው፡፡ በምዕራፉ የመጀመሪያ ክፍል በክቡር ድንጋይ የሚስተዋሉ የምትሃታዊ እውነታ መገለጫዎችና በልቦለዱ የቀረቡ ጭብጦች ትንተና ቀርቧል፡፡ በሁለተኛው ክፍል በየኦጋዴን ድመቶች የተካተቱ የምትሃታዊ እውነታ ትረካ መገለጫዎች እና ጭብጦቹ ተተንትነዋል፡፡ በሶስተኛው ክፍል በሁለቱ ልቦለዶች መካከል የተካሄደው ንፅፅራዊ ትንተና ቀርቧል፡፡  
 3.1  በክቡር ድንጋይ የሚስተዋሉ የምትሃታዊ  እውነታ መገለጫዎች እና 
                ጭብጦች ትንተና
3.1.1 የልቦለዱ አጽመታሪክ 
ክቡር ድንጋይ ልቦለድ መቼቱን ደቡብ ኢትዮጵያ ጀምሮ አዲስ አበባ ይጨርሳል፡፡ ታሪኩ የሚጀምረው የልቦለዱ ዋና ገጸባህሪ የሆነው ዲዲሞስ ዶሬ በአጋጣሚ በሚያደርገው የአስማት ልምምድ ይርጋለም አካባቢ  ከሰው ወደ ውሻ ህልውና በሚያደርገው ለውጥ ነው፡፡ ከዚያም ውሻው በአጋጣሚ ያጣውን ማንነት ለማግኘት ከገባበት ምትሃታዊ ዓለም ለመውጣት የሚያስችለውን የአስማት ጥቅል ፍለጋ ወደ መኖሪያ ቦታው አዲስ አበባ ጉዞ ያደርጋል፡፡ ይህ አስማታዊ ውሻ ባልተለመደ መልኩ በከፊል እንስሳና በከፊል ደግሞ የሰው ህልውናን በመላበስና  በጉዞው የነበሩ አጋጣሚዎችን በመጠቀም የሀገራችንን ተጨባጭ እውነታዎች ይተርካል፡፡  ወደ ቤቱ ለመመለስ በሚያደርገው ጉዞ የታዘባቸውን የተለያዩ ፖለቲካዊ እና ማህበራዊ ጉዳዮችን ይተቻል፡፡ በተጨማሪም የደቡብ ኢትዮጵያ ከተሞችን ታሪክ እና እድገት ይቃኛል፡፡ ይህ ውሻ በዚህ ልቦለድ የቀረቡትን ፖለቲካዊ እና ማህበራዊ ጭብጦችን በልዕለ ተፈጥሯዊ ሀይል በመታገዝ የሚታወቁ ተጨባጭ የሆኑ የገሀዱ ዓለም እውነታዎችን በይፋ ይናገራል፡፡ በመጨረሻም አዲስ አበባ መኖሪያ ቤቱ ተመልሶ የአስማት ጥቅሉን በመድገም ወደ ቀድሞው ማንነቱ ይመለሳል፡፡ 
3.1.2  ለማብራራት አዳጋች የሆኑ ምትሃቶች  (Irreducible elements of magic)	       
ለማብራራት አዳጋች የሆኑ ምትሃቶች (Irreducible element of magic) በትረካ ውስጥ ተጨባጭ ያልሆኑ የገሀዱ ዓለም እውነታዎችን ባልተለመደ መንገድ ለመግለፅ የሚቀርቡ ልዕለ ተፈጥሯዊ ሁነቶችን የሚመለከት እንደሆነ ቀደም ሲል ተገልጿል፡፡ በምትሃታዊ እውነታ የሥነጽሑፍ ስራዎች የሚቀርቡት ለማብራራት አዳጋች የሆኑ ልዕለ ተፈጥሯዊ ሁነቶች ተካተው ይቀርባሉ፡፡ ልዕለ ተፈጥሯዊ ሁነቶችም እንደተለመዱ እውነታዎች ሆነው ሊገለፁ ይችላሉ፡፡
በክቡር ድንጋይ ልቦለድ ውስጥ በርካታ ለማብራራት አዳጋች የሆኑ ልዕለ ተፈጥሯዊ ሁነቶች ተካተው ይገኛሉ፡፡ በዚህ ልቦለድ ውስጥ በምትሃት አማካኝነት ህልውናን ከሰብዓዊ ፍጡር ወደ እንሰሳ እና ሰው የሚለወጥ እንግዳ ገጸባህሪ እና ገጸባህሪው በሚኖረው የማንነት ለውጥ ውስጥ ያልተለመዱ ሰዋዊ ተግባራትን ሲከወን የሚያሳዩ ልዕለ ተፈጥሯዊ ሁነቶች ተካተዋል፡፡ በክቡር ድንጋይ የምናገኘው ዋናው ገጸባህሪ ዲዲሞስ ዶሬ የተባለው ሰው በልቦለዱ መግቢያ በምትሃት አማካኝነት ህልውናውን ወደ "ውሻ" መቀየሩን እናያለን፡፡ ይህንን ልዕለ ተፈጥሯዊ ሁነትም የልቦለዱ ባለታሪክ "ውሻው" እንደሚከተለው  ይነግረናል፡፡  
              "በአስማት ወደ ውሻነት ተለውጫለሁ፡፡ …… በአርአያ ሥላሴ የተፈጠርኩት ሰውየ በአርአያ ቡቼ ከች ብያለሁ፡፡ ሰው ነበርኩ፡፡ እነሆ አሁን ግን ውሻ ነኝ፡፡……ሰዓት እላፊ የመሰልኩ፣ ጥቁር ውሻ፡፡" (ክቡር ድንጋይ፣ 2005፡9)

ከላይ እንደተገለፀው የልቦለዱ ተራኪ በድግምት ከሰው ወደ ውሻ መለወጡን እናያለን፡፡ የዲዲሞስ አዲስ የእንሰሳነት ህልውና መያዝ ወይም በድግምት "ውሻ" መሆን ያልተለመደ እና ልዕለ ተፈጥሯዊ ሁነት ነው፡፡ ከዚህ በተጨማሪም ይህ ገጸባህሪ "ውሻ"  ከሆነ በኋላ ባገኘው የልእለ ተፈጥሯዊ ሀይል አማካኝነት ከሰው ወደ እንሰሳ መለወጡን ይናገራል፡፡ የእንሰሳ ማንነት ተላብሶ ሰዋዊ ድርጊቶችን መፈፀም "መናገር" መቻል ሌላው አግራሞትን የሚፈጥር እና ልዕለ ተፈጥሯዊ ሁነት ነው፡፡ ንግግር ማድረግ ለሰዎች እንጅ ለእንሰሳት የተሰጠ ፀጋ አይደለም፡፡ 
ዲዲሞስ ተፈጥሮ ከለገሰው ሰብአዊ ማንነት ወደ "ውሻ" ከመለወጡ በተጨማሪ ወደ ተለያዩ ፍጡራንም ሲለወጥ የሚያሳየው ሌላው በልቦለዱ ውስጥ የሚገኘው አስደናቂ ሁነት ነው፡፡ ይህ "ውሻ" ወደ ቀድሞው ማንነቱ ለመመለስ በሚያደርገው የድግምት ልምምድ በመጀመሪያ ወደ ዘንዶነት ይለወጣል፡፡ በመቀጠልም ከዘንዶነት ወደ ሁለት የተለያዩ ሰዎች ይለወጣል፡፡ በመጨረሻም በሚያደርገው ድግምትም ወደ ራሱ ማንነት ሲመለስ እናያለን፡፡ በልቦለዱ ትረካ ውስጥ የቀረበው የዲዲሞስ ዶሬ በአስማት እምነት አማካኝነት ከሰው ህልውና ወደ እንሰሳ ህልውና መለወጥ ልእለ ተፈጥሯዊ ተግባር ሲሆን ዲዲሞስ የሚያደርገው የድግምት እምነት ደግሞ በገሀዱ ዓለም የሚፈፀም መሆኑ ደግሞ እንደ ተለምዷዊ ሁነት እንዲቆጠር አድርጎታል፡፡ ይህንንም Faris (2004፡7) እንደገለፀችው እነዚህን መሰል ልዕለ ተፈጥሯዊ የሆኑ ትረካዎች በገሀዱ ዓለም ልማድ ለማብራራት የሚያዳግቱ እና በእምነት ተቀባይነት ያላቸውን ነገሮች ወይም ልማዳዊ እውቀትን የሚመለከት እንደሆነ ትናገራለች፡፡ ስለሆነም በልቦለዱ ውስጥ የተከወነው ድግምት በልማዳዊ እምነት የቀረበ መሆኑ ለማብራራት አዳጋች የሆኑ ምትሃቶች መገለጫ መገለጫ ነው፡፡ የቀረቡት ልእለ ተፈጥሯዊ የሆኑ ሁነቶች የተለመደውን እውነታ "ልማዳዊ የድግምት እምነት" መግለጫ መንገድ ሆነው ቀርበዋል፡፡     
በልቦለዱ የቀረበው ዋና ገጸባህሪ ዲዲሞስ ዶሬ በምትሃት አማካኝነት ወደ "ውሻ" ከተለወጠ በኋላ ለሰዎች የተሰጡ ፀጋዎችን ወይም ሰዋዊ ድርጊቶችን ሲያከናውን እንመለከታለን፡፡ ይህም በዚህ ልቦለድ የቀረበው ሌላው ልእለ ተፈጥሯዊ  ነው፡፡		
በልቦለዱ የምናገኘው ልእለ ተፈጥሯዊ ሀይል የተላበሰው "ውሻ"  በአካል እንሰሳ ይሁን እንጅ አእምሮው እንደ ሰው ማሰብ የሚችል ነው፡፡ በልቦለዱ ውስጥ "ውሻው" እንደ ሰው ማሰብ፣ መጨነቅ፣ መናደድ፣ መቅናት፣ ማንበብ መሰል ሰዋዊ ስሜቶች ያሉት፣ ሰዋዊ ድርጊቶችን መፈፀም የሚችል እና ለስሜቶቹ ምላሽ መስጠት የሚችል  ሲሆን ይህ ሁነትም  በእንሰሳት ህልውና አስደናቂና ያልተለመደ ሁነት ነው፡፡ 
ውሻው ከሚፈጽማቸው ሰዋዊ ድርጊቶች መካከል እንደ እንደማሳያ ከይርጋለም ወደ አዲስ አበባ በአይሱዙ መኪና ሲሄድ መንገድ ላይ አንዲት ወደ ዝዋይ የምትሄድ መንገደኛ ያገኙና እንዲሸኗት ትጠይቅና ትሳፈራለች፡፡ በዚህ ጊዜም ውሻው የተሳፈረበት መኪና ወደ ሌላ ቦታ ሊወስደው እንደሚችል የተፈጠረበትን ስጋት እና መንገድ ላይ በተሳፈረችው ልጅ ላይ ሹፌሩና ረዳቱ ሊደርሱባት የሚችለውን ስጋት ባለው ከፊል የሰው ህልውና ሲያስብና ሲጨነቅ እንመለከታለን፡፡     
"… በዚህ መሃል አንድ ስጋት ተፈጠረብኝ፡፡ ምናልባት ይህ መኪና ወደ አዲስ አበባ ሳይሆን ወደ ሌላ አቅጠጫ ቢጓዝስ? ኩየራ እንኳ አልደረስንም፡፡ ከፉኛ ተጨነቅሁ፡፡ ከዚህም ሌላ ሴቷን ምን ያደርጓት ይሆን ስል አሰብኩ" 
(ክቡር ድንጋይ፣ 2005 ፡102)                                                              
ከላይ እንደተገለፀው ውሻው በአይሲዙው አዲስ አበባ ለመሄድ አስቦ የተሳፈረ ቢሆንም የት እንደሚሄድ ባለማወቁ ምክንያት ወደሌላ ሀገር እንዳይወስደው ስጋት ሲፈጠርበት እንመለከታለን፡፡ በተጨማሪም በልጅቷ ላይ አደጋ እንዳይደርስባት እንደ ሰው  ሲጨነቅ እና ሲያስብ እናያለን፡፡ በኋላም ውሻው ልጅቷ የመደፈር ሙከራ ሲያደርጉባት እንደ ሰው ሲከላከልላት ይከላከልላታል፡፡ ይህ ውሻው የፈፀመው እንደ ሰው የማሰብ እና የመጨነቅ ተግባርም በልቦለዱ ከምናገኛቸው ልእለ ተፈጥሯዊ መገለጫዎች አንዱ ነው፡፡ 
በተጨማሪም ይህ ልዕለ ተፈጥሯዊ ባህሪን የተላበሰ ገፀባህሪ ከታላላቅ ሀገራዊ ጉዳዮች እስከ ትንሹ ቤተሰባዊ ህይወት ድረስ  ከአንድ ከተማ ወደ ሌላ ከተማ በሚያደርገው ጉዞ እና ባለው የእንሰሳና የሰው ህልውና በመታገዝም የታዘበውን እና ከሰዎች የሰማቸውን በርካታ ገመናዎች ይፋ  ያወጣል፡፡ እነዚህም ሁነቶች ውሻው ካጋጠመው ምትሃታዊ ዓለም ለመውጣት ከይርጋለም ወደ አዲስ አበባ ለመመለስ በሚያደርገው ጉዞ ከልቦለዱ መጀመሪያ እስከ መጨረሻው ባለው ታሪክ ውስጥ ሲከውናቸው እንመለከታለን፡፡ ውሻው ይርጋለም አካባቢ ከመንገድ ሰራተኞቹ ጋር ባረፈበት ወቅት ባልተለመደ መንገድ ጋዜጣ አምብቦ ያቀረበውን ፖለቲካዊ ትችት እንደ ማሳያ  ማንሳት ይቻላል፡፡ ይህ ሁነትም በልቦለዱ እንደሚከተለው ተገልፆ እንመለከታለን፡፡ 
           "ለዚች ሀገር በሀቅ ተሟግቶ፣ ለሀቅ ተጠልቶ፣ ለሀቅ ተገፎ፣ ለሀቅ ተገርፎ፣ ለሀቅ ታንቆ የሚሞትላት ማን ሰው ይሆን? ተናደድኩ፡፡ ውሻ ባልሆን ኖሮ ብዙ ሰው እሳደብ ነበር፡፡ ከታገሉ መታገል አለበለዚያ አርፎ መቀመጥ እንጅ ህዝብን "ይቅርታ" በሚል የዘመኑ "ፎርጅድ" ቃል ማታለል ምን ይባላል?... እየባሰ እየነደደደኝ መጣ… ለዚህች ሀገር እንደ "ማንዴላ" ከሁለት አስርት ዓመታት በላይ የሚታሰርላት ማን ነው? "እየሱስን" አስረው "በርባንን" በይቅርታ የሚለቁት ፌዘኞች እስከመቼ ያላግጡብናል?"
            (ክቡር ድንጋይ፣ 2005 ፡55)፡፡            
      
የልቦለዱ ባለታሪክ "ውሻው" የሰውና የእንሰሳ ህልውና በጥምረት በመላበስ ህዝቡን እና ገዥውን ፓርቲ ይተቻል፡፡ "ውሻው" ፖለቲካን መተቸቱም ሆነ እንደ ሰው መናደዱ ያልተለመደ ልዕለ ተፈጥሯዊ ተግባር ነው፡፡ እንሰሳ ሆኖ እነዚህን መሰል ፖለቲካዊ እና ማህበራዊ ጉዳዮች መናገር፣ መተቸት፣ የሰዎችን ንግግር ማዳመጥ፣ ሰዎች የሚፈፅሙትን ተግባር ማየት እና ሰው በመሆን ያጣውን ነፃነት በእንሰሳዊ ማንነት ውስጥ ማግኘት ልእለ ተፈጥሯዊ ተግባር ነው፡፡ ስለሆነም በልቦለዱ ውስጥ የውሻው እንደ ሰው ማሰብም ሆነ ሌሎች ተግባራትን ማከናወን መቻል የተገለፀበት መንገድ በአሊጎሪያዊ ነው፡፡ በአጠቃላይ በዚህ ልቦለለድ ተራኪውና ዋናው ገጸባህሪ ያልተለመደና ልእለ ተፈጥሯዊ ፀጋን በመላበስ አስደናቂ ሰዋዊ ተግባራትን ማከናወን የሚችልና ወደ ሌላ ፍጡር መቀየር የሚችል እንግዳ ገጸባህሪ በልቦለዱ ተከስቷል፡፡ እነዚህ ልዕለ ተፈጥሯዊ ሁነቶች እና አሊጎሪያዊ ገለፃዎች ደግሞ ለማብራራት  አዳጋች የሆኑ ምትሃቶች መገለጫዎች ከመሆናቸውም በተጨማሪ የልቦለዱን የታሪክ ፍሰት የሚጠብቁና የሚያዳብሩ ናቸው፡፡  
3.1.3 ፎክሎራዊ ጉዳዮችን ማካተት (The prevalence of Folklore)
ሚት፣ አፈታሪክ እና የባዕድ አምልኮ በክቡር ድንጋይ ለቀረቡት ጭብጦች መግለጫ መንገድ እና ለልቦለዱ የታሪክ ፍሰት ትልቁን ድርሻ ይይዛሉ፡፡ ሚት እና አፈታሪክ ከስነቃል ዘርፎች ውስጥ በቃላዊ ተረክ የሚመደቡ ሲሆን ሚት ሰዎች ለተፈጥሮ ክስተቶች እንዴትና ለምን ተፈጠሩ ለሚሉ ጥያቄዎች መልስ ለመስጠት ልእለ ተፈጠሯዊ ገጸባህሪያትንና ልእለ ተፈጠሯዊ ድርጊቶችን በትረካው ውስጥ ይጠቀማል፡፡ አፈታሪክ በገሀዱ ዓለም ያሉ ሰዎችን (በተለይም ጀግኖችና ከገሀዱ ዓለም ያነሱ) ገጸባህሪያት በተጨባጭ መቼት ይቀርቡበታል፡፡   
ቴዎድሮስ ገብሬ (2001 ዓ.ም) ሚትን በይነ-ዲሲፕሊናዊ የሥነ ጽሑፍ ንባብ መድብል መግቢያ ላይ እንደሚከተለው በይኖታል፡፡ "ሚት የሰው ልጅ የነገረ ፍጥረትና የነገረ ህላዌ እንቆቅልሾችን ለመመለስ የሞከረበት፣ እየተመሰቃቀለ ለሚያስቸግረው ዓለም ህልው ስርዓት (cosimic order) ለማበጀት የባተለበት እምነታዊና ፍልስፍናዊ ጥበብ ነው" ይላል፡፡ ዘሪሁን አስፋው (1992፡31) አፈታሪክን እንደሚከተለው ይገልጸዋል፡፡ "አፈታሪክ ባለፈ ነገር ላይ ተመስርቶ የሚነገር ሲሆን በአብዛኛው በአንድ በተወሰነ አካባቢ ከተፈጸመ እውነተኛ ታሪክ አንድ ገፅታ በመውሰድ ስነቃላዊ ፈጠራ ተጨምሮበት የሚነገር ነው" ይለዋል፡፡ 
የዚህ ልቦለድ ዋና ገጸባህሪ ልእለ ተፈጥሯዊ ባህሪያትን የተላበሰ እና ከልቦለዱ የመጀመሪያ ክፍል እስከ መጨረሻው ክፍል ከአንድ ከተማ ወደ ሌላ ከተማ ጉዞ የሚያደርግ ነው፡፡ በልቦለድ ትረካዎች የሚቀርቡ ልእለ ተፈጥሯዊ ገጸባህሪያትና የሚያደርጉት ጉዞ ደግሞ ሚታዊ ትረካን የሚያመለክት ነው፡፡ 
በክቡር ድንጋይ ለቀረቡት ጭብጦች ማቅረቢያ መንገዶች ሚት እንደ መሰረታዊ ጉዳይ ሆኖ ቀርቧል፡፡ ይህም በልቦለዱ የቀረበው ልእለ ተፈጥሯዊ ገጸባህሪና፣ ገጸባህሪው ከአንድ ከተማ ወደ ሌላ ከተማ በሚያደርገው ጉዞ ይገለጻል፡፡ የልቦለዱ ዋና ገጸባህሪ እንስሳዊ ባህሪን ተላብሶ ከደቡብ ኢትዮጵያ ከይርጋለም ተነስቶ ሀዋሳ፣ ከሀዋሳ ሻሸመኔ፣ ከሻሸመኔ ዝዋይ፣ ከዝዋይ መቄ፣ ከመቄ ሞጆ፣ ከሞጆ ደብረዘይት፣ ከደብረ ዘይት አዲስ አበባ ጉዞ ያደርጋል፡፡ የልቦለዱ መቼቶች የተገለፁት በሚታዊ ጉዞ ነው፡፡ ለአብነት ያህል (ክቡር ድንጋይ፣ 2005፡119፣ 120 እና127) ከላይ የተጠቀሱትን ከተሞች ውሻው በልቦለዱ ውስጥ በሚያደርገው ጉዞ ሲገልፃቸው እንመለከታለን፡፡ 
በተጨማሪም ስለተለያዩ ከተሞች ስም አሰጣጥ፣ የጎሳ አመጣጥ እና ስለአስማት ጠቢባን የሚያስዱ አፈታሪኮች ቀርበዋል፡፡ አኪላስ፣ ተዋናይ እና እስክንድር የተባሉ ኢትዮጵያዊ አስማተኞች (ክቡር ድንጋይ፣ 2005፡ 63፣164) እና ሌሎች የቀደምት ጠቢባንና የጥበብ መፅሃፍት እንዴት እንደጠፉ የሚተርኩ አፈታሪኮች ይገኛሉ፡፡ በአጠቃላይ በልቦለዱ የቀረቡት አፈታሪክ እና ሚታዊ ትረካዎች ፎክሎራዊ ጉዳዮች ሲሆኑ እነዚህም በልቦለዱ የቀረቡትን ጭብጦች አጉልቶ ለማሳየት የሚያስችሉ የምትሃታዊ እውነታ ሥነጽሑፋዊ መገለጫዎች ናቸው፡፡
3.1.4 ጥንድ ተቃርኖ (Binary Opposition)

ጥንድ ተቃርኖ የሚለው ቃል የተመሰረተው ከሰርሪሊያን (Saussurean) እንደሆነ ቀደም ሲል ተገልጿል፡፡ ጥንድ ተቃርኖ በምትሃታዊ እውነታ የትረካ ስልትም እንደ አንድ መገለጫ በመሆን ያገለግላል፡፡ በዚህ የትረካ ስልት ጥንድ ተቃርኖ ከስያሜው ይጀምራል፡፡ የምትሃታዊ እውነታ ስያሜ የተገኘው "ምትሃት" እና "እውነታ" ከሚሉ ሁለት ተቃራኒ ትርጉም ካላቸው ቃላት ነው፡፡ ነገር ግን እነዚህ ተቃራኒ ፅንሰ ሀሳቦች በዚህ የትረካ ስልት በአንድነት ተዋህደው አዲስ ቅርፅ ይይዛሉ፡፡ በተጨማሪም በምትሃታዊ እውነታ ሥነጽሑፎች ውስጥ ተካተው የሚቀርቡት ተፈጥሯዊ እና ልእለ ተፈጥሯዊ ወይም ተጨባጭ የሆኑና ተጨባጭ ያልሆኑ ተቃራኒ ሁነቶች አንዱ ሌላውን በመደገፍ ተቀይጠው የገሃዱ አለም እውነታዎችን በተለየ መንገድ ለማየት የሚያስችል አዲስ ስልት ይፈጥራሉ፡፡ 
በመሆኑም በክቡር ድንጋይ  ልቦለድ ውስጥ ተፈጥሯዊ እና ልእለ ተፈጥሯዊ ሁነቶች ውህደት ፈጥረው እንገኛለን፡፡ በ Zamora እና Faris  (1995፡6) እንደተገለፀው በምትሃታዊ እውነታ የትረካ ስልት የገሀዱ ዓለም እና ምናባዊ ዓለም፣ ራስ እና ሌላ መሰል ጉዳዮች የነበሩበትን ድንበር በመጣስ እንደገና እንደገና በአዲስ የሚመሰረቱ ነገሮች እንደሆኑ ተገልጿል፡፡ በዚህ ልቦለድ የዲዲሞስ ዶሬ ሰው መሆን መጀመሪያ የተሰጠው ተፈጥሯዊ ፀጋ ሲሆን፣ ዲዲሞስ በምትሃት ወደ ተለያዩ እንሰሳት እና ሰዎች መለወጥ "ሌላነትን" የሚያሳይ ነው፡፡ ስለሆነም ዲዲሞስ ስብዕናው ወደ እንሰሳ "ውሻ" ከተለወጠ በኋላ መጀመሪያ የነበረው ማንነት "ሰው" መሆን በ"ሌላነት" ማንነቱ ውስጥ ሲገለፅ እንመለከታለን፡፡ ስለሆነም በዲዲሞስ የህልውና ለውጥ ውስጥ በአካል እንሰሳ፤ በአዕምሮ ሰው መሆኑ የተፈጥሯዊ እና ልእለ ተፈጥሯዊ፣ ራስ እና ሌላነት ድምበር መፍረስን የሚያሳይ ነው፡፡  ስለሆነም እነዚህ ተቃራኒ ሁነቶች  በልቦለዱ ውስጥ ውህደት ፈጥረው ወይም አዲስ ቅርፅ ይዘው በጥንድ ተቃርኖ ተገልፀዋል፡፡ በአጠቃላይ በልቦለዱ ውስጥ ተካተው የምናገኛቸው ውሻው የሚፈፅማቸው ተፈጥሯዊ እና ልእለ ተፈጥሯዊ ሁነቶች በጥንድ ተቃርኖ የቀረቡ ናቸው፡፡ 
3.1.5 የደራሲው ገለልተኝነት (ቁጥብነት) (Authorial reticence)
በምትሃታዊ እውነታ ትረካ ውስጥ ተራኪው በልቦለዱ ለሚቀርቡት ተፈጥሯዊ እና ልእለ ተፈጥሯዊ ሁነቶች ለምን እንደተከወኑ ጣልቃ እየገባ ትንታኔ አይሰጥም፡፡ ተራኪው አስገራሚ ድርጊቶችን እንደተለመደ አድርጎ ያቀርባቸዋል፡፡ በመሆኑም አምባቢያን የተለያዩ ጥያቄዎችን ለመጠየቅ እድል አያገኙም፡፡ በልቦለዱ የቀረበው ዋናው ገጸባህሪ ስብእናውን ሲያጣ፤ ህልውናው ሲለዋወጥና የተለያዩ ልእለ ተፈጥሯዊ ተግባራትን የተለመደ በሚመስል መልኩ ሲያከናውን እንመለከታለን፡፡ ተራኪው አስደናቂ ሁነቶችን የሚነግረን የተለመዱና ቀለል አድርጎ በማቅረብ ነው፡፡ በትረካው ውስጥ ዲዲሞስ በአጋጣሚ በሚያደርገው የአስማት ልምምድ ህልውናውን ማጣቱ እንደ ተራ የተለመደ ሁነት ሆኖ ተገልጿል፡፡ የልቦለዱ ዋና ገጸባህሪ የሆነው ውሻ ለሚፈፅማቸው ልእለ ተፈጥሯዊ ድርጊቶች ማብራሪያ ከመስጠት ይልቅ ከአንድ ፍጡር ወደ ሌላ ፍጡር መለወጥ የተለመደ መሆኑን ለማስረዳት ስለጥንቱ አለም እውቀትና የተለያዩ የምትሃት ጠቢባን የሰሯቸውን አስደናቂ ድርጊቶች እንደ ዋቢ በመጠቀም ከጥንትም የነበረ እንደሆነ በማስረዳት የአምባቢው ግራ መጋባት እና ጥያቄዎች እንዲነሱ ከመጋበዝ ይልቅ አምባቢው በቀላሉ  እንዲቀበለው የሚያደርጉ ትረካዎች በልቦለዱ ቀርበዋል፡፡ ተራኪው በልቦለዱ ስለቀረበው ምትሃታዊ ሁነት ጣልቃ እየገባ ማብራሪያ አለመስጠቱ እንዳንደነቅና የተለያዩ ጥያቄዎችን እንዳናነሳ ከመግታቱም በላይ የልቦለዱ የታሪክ ፍሰት የተጠበቀ እንዲሆን አድርጎታል፡፡ 
3.1.6 በከፍተኛ ሁኔታ የገሀዱ ዓለም መገለፅ(A Strong Presence Of The Phenomenal World)	
በምትሃታዊ እውነታ ትረካ የገሀዱ ዓለም ተጨባጭ እውነታዎች ልዕለ ተፈጥሯዊ ገጸባህሪና ሁነቶችን በመጠቀም በከፍተኛ ሁኔታ ይገለፃል፡፡ ይህ ሁኔታም በክቡር ድንጋይ ልቦለድ ውስጥ ተግባራዊ ሆኗል፡፡ በዚህ ልቦለድ የደቡብ ኢትዮጵያ ከተሞች በመቼትነት ቀርበዋል፡፡ በልቦለዱ ውስጥ በተጨባጭ የሚታወቁ ከተሞች አመሰራረት፣ እድገት፣ ውበት፣ የቦታ አቀማመጥና ጊዜውን የሚያሳዩ ትረካዎች ቀርበዋል፡፡
ይርጋለም፣ ሀዋሳ፣ ሻሸመኔ፣ ዝዋይ፣ መቄ፣ ሞጆ፣ ደብረዘይት እና አዲስ አበባ የልቦለዱ ታሪክ የቀረበባቸው መቼቶች ናቸው፡፡ የልቦለዱ ባለታሪክ "ውሻው" ይርጋለም አካባቢ ካረፈ በኋላ ወደ አዲስ አበባ ጉዞ ሲጀምር ስለይርጋለም ከተማ አመሰራረት፣ እድገት እና ውበት ይነግረናል፡፡ ይህም በልቦለዱ ውስጥ እንደሚከተለው ተገልፆ እናገኘዋለን፡፡
                "… ስጠግብ ጊዜና የይርጋለም ውበት ቁልጭ ብሎ ይታየኝ ጀመር፡፡ የተመሰረተችው በራስ ደስታ ዳምጠው አማካኝነት በ1923 ዓ.ም ይሁን እንጅ፣ እድገቷ እና አመሰራረቷም እንደ እድሜዋ አይደለም፡፡
                ድንጋይ የተረበረበባቸው አሮጌ የቆርቆሮ ጣራዎቿ ጥንታዊነቷን ይመሰክራሉ፡፡ … 
                 የይርጋለም ውበት የጀቦናት አረንጓዴ ልብሷ ነው፡፡ ይርጋለም እንደባቢሎን በሁለት ወንዞች መካከል የተኛች ከተማ ናት፡፡" 
                 (ክቡር ድንጋይ፣ 2005 ፡55)፡፡
በልቦለዱ በመቼትነት የቀረበችው ይርጋል ከኢትዮጵያ ከተሞች መካከል አንዷ ስትሆን ስከተማዋ እድገት፣ የተመሰረተችበትን ጊዜ እና ውበት የሚያሳዩ ገለጻዎችም ቀርበዋል፡፡ ይህ ገለፃም ልቦለዱ ለቀረበበት የትረካ ስልት እንደ አንድ መገለጫ የሚወሰድ ነው፡፡ 
ከዚህ በተጨማሪም በልቦለዱ ዋናው ገጸባህሪ በምትሃት ከሰው ወደ ውሻነት ተለውጦ ሰው ሊያየው፣ ሊሰማውና ሊተገብረው የማይችለውን ተግባር በመከወን የገሀዱ አለም የተለመዱ እውነታዎችን በከፍተኛ ሁኔታ ሲገልፅ ይስተዋላል፡፡ ለአብነት "ውሻው" ከይርጋለም ወደ አዲስ አበባ ሲሄድ አካላዊ የእሰሳ ማንነቱን ተጠቅሞ ስለ ቀድሞው ጠቅላይ ሚስትር መለስ ዜናዊ ህመም እና አሟሟት ይፋ ያልወጡ መረጃዎችን የተለያዩ ሰዎች በአሉባልታ የሚያወሩትን "ውሻው" ሲያዳምጥ እና ትዝብቱን ሲገልፅ እንመለከታለን፡፡ 
              ስለጠቅልይ ሚኒስትሩ መታመም እያወሩ የሚያዘግሙትን ሰዎች ወሬ ለመቀላወጥ ከጎዳናዬ ተዘንጥየ ለአንድ ሰዓት ያህል ተከተልኳቸው፡፡ "በጠና ታመዋል አሉ፡፡እንዲያውም ጉዳዩ ጠና ያለ ነው የሚባል ነገር አለ፡፡ ጠቅልይ  ሚኒስትሩ ነክተውታል ብሎ የዘገበ ጋዜጣም ተዘግቷል፡፡ ግን እድለል አመለጣቸው፡፡ በምርጫቸው ፓርቲያቸውን ስልጣን አስለቅቀው ቢሆን ኖሮ የዲሞክራሲ አባት እየተባሉ ሲመሰገኑ ይኖሩ ነበር፡፡… "  
              "ልክ ብለሃል፡፡ ወንድ ከሆኑ ለምን እንደጋናው ፕሬዚዳንት ሀገራቸው ውስጥ አልታከሙም? በሀገራቸው ብልፅግና እንደሌለ አንዱ ማሳያ የእርሳቸው ውጭ ሀገር ሄዶ መታከም ነው፡፡… "
              …. የአራት ኪሎውን ትኩሳት ልደርስበት ይገባል፡፡ ጓጉቻለሁም፡፡ ጠቅላይ ሚኒስትሩ ግማሹን ለስደት፣ እኩሉን ቃሊቲ ማግደው ሀገሪቱን ያለ መሪ ባያሳጧት ኑሮ መሞታቸውም ሆነመታመመማቸው እንዲህ ቡና መጠጫ ባልሆነም ነበር፡፡…" 
                (ክቡር ድንጋይ፣ 2005 ፡63-66)፡፡ 	
ይህ ከላይ የቀረበው የልቦለዱ ታሪክ ውሻው ከሰዎቹ ያዳመጠው እና እሱም ስለቀድሞው መሪ መለስ ዜናዊ የፖለቲካ አስተዳደር ትችት እና ስለጠቅላይ ሚኒስትሩ ህመምና አሟሟት የቀረበው የነበረውን ሽሙጥ ያስረዳል፡፡ ውሻው ያዳመጠውም ሆነ ራሱ የገለጻቸው ትችቶች በወቅቱ በይፋ ያልተነገሩ ሚስጥሮች ናቸው፡፡ በወቅቱ ሲናፈስ የነበረው የአሉባልታ ወሬ በተጨባጭ ሲወራ የነበረ ነው፡፡ Brenda Cooper (1998:36) እንደገለፀችው እነዚህን መሰል የገሀዱ ዓለም ሚስጥራዊ ነገሮች (mysterious) በምትሃታዊ እውነታ ትረካ ተካተው ይቀርባሉ፡፡ በልቦለዱ የቀረበው ትረካ በሀገራችን የነበረውን የገዥውን ፖርቲ የፖለቲካ ስርዓት እና በ2004 ዓ.ም ከጠቅላይ ሚስትሩ ህመም እና ሞት ጋር የተያያዙ ወቅታዊ ሁኔታዎችን የሚያሳዩ ናቸው፡፡ ስለሆነም በዚህ ልቦለድ ውስጥ ሰዎች በድፍረት በየትኛውም ሁኔታ ሊገልጿቸው የማይችሉ ፖለቲካዊ እውነታዎች ልዕለ ተፈጥሯዊ በሆነ መንገድ በከፍተኛ ሁኔታ በይፋ ተገልፀዋል፡፡ በአጠቃላይ የምናውቃቸው ከተሞች እና የተለያዩ የተለመዱ ፖለቲካዊ እና ማህበራዊ እውነታዎች በልቦለዱ ውስጥ ልዕለ ተፈጥሯዊ ገጸባህሪን በተላበሰው ውሻ አማካኝነት  ተገልጸዋል፡፡ የገሀዱን ዓለም በመቼትነት መጠቀም እና መግለፅ ደግሞ የምትሃታዊ እውነታ ሥነጽሑፎች መገለጫ ነው፡፡ 
3.1.7 በክቡር ድንጋይ የቀረቡ ጭብጦች ትንተና
በክቡር ድንጋይ ልቦለድ የምትሃታዊ እውነታ የአተራረክ ስልትን በመጠቀም በርካታ ጉዳዮች ተነስተዋለል፡፡ ከነዚህም መካከል ፖለቲካዊ ትችት፣ ማህበራዊ ትችትና የሰብዓዊነት መንጠፍ በልቦለዱ የቀረቡ  ጭብጦች ናቸው፡፡ እነዚህንም እንደሚከተለው ለመተንተን ተሞክሯል፡፡
3.1.7.1 ፖለቲካዊ ትችት
ክቡር ድንጋይ ልቦለድ የተለያዩ አህጉራዊ እና ሀገራዊ ፖለቲካዎችን ያነሳል፡፡ በተለይም ደግሞ የዘመኑን የሀገራችን የመልካም አስተዳደር እጦት፣ የሀገራችን እድገት ማሽቆልቆል፣ የመሪዎችን ስልጣን አልጠግብ ባይነት፣ የከፍተኛ ባለስልጣናትን ግዴለሽነት፣ ከፖለቲካ አንጻር ሚዲያዎች የሚያስተላልፉትን መረጃ፣ ንፁሃን ዜጎች በፖለቲካ ምክንያት የሚደርስባቸውን ስቃይ፣ የከተሞችን እድገት፣ ኢትዮጵያ ባላት ሀብት ተጠቃሚ አለመሆኗንና መሰል ተጨባጭ የሆኑ ፖለቲካዊ እውነታዎች በተለየ የአተራረክ ስልት ተገልጸዋል፡፡ እነዚህ ጭብጦች በልቦለዱ ውስጥ የተገለፁት ልዕለ ተፈጥሯዊ ገጸባህሪን በመጠቀም፣ አንድ ሰው የነበረ ፍጡር በምትሃት የእንሰሳ ህልውናን ይዞ በሚያከናውናቸው ልእለ ተፈጥሯዊ ድርጊቶች አማካኝነት ነው፡፡
በልቦለዱ ውስጥ አንድ ደዲሞስ የሚባል ገጸባህሪ ይርጋለም አካባቢ ሂዶ በአጋጣሚ በሚሞክረው የአስማት ልምምድ ወደ ውሻ ይለወጣል፡፡ ውሻው በአከሉ እንስሳ በአእምሮው ደግሞ እንደሰው የተለያዩ ተግባራትን መከወን የሚችል ያልተለመደ ገጸባህሪ ነው፡፡ እንደ ሰው ማሰብ በመቻሉም በአዲስ ህልውናው ውስጥ ወደ ቀድሞው ማንነቱ ለመመለስ ከይርጋለም እስከ አዲስ አበባ ጉዞ ያደርጋል፡፡ ይህ ውሻ ባገኘው ልዕለ ተፈጥሯዊ ፀጋ (በያዘው የሰውና የእንስሳ ግብር በመታገዝ) በጉዞው አጋጣሚ የታዘባቸውን በርካታ ሀገራዊ የፖለቲካ ጉዳዮችን ይተቻል፡፡ እንደማሳያ ውሻው በጉዞው ስለ ቀድሞው ጠቅላይ ሚኒስተሩ የሰማውን ትዝብት ማንሳት ይቻላል፡፡ 
የልቦለዱ ዋና ባለታሪክ የሆነው ምትሃታዊ ውሻ ከይርጋለም ወደ አዲስ አበባ ሲሄድ በመንገድ ላይ ስለ ቀድሞው ጠቅላይ ሚኒስተር መለስ ዜናዊ ህመምና አሟሟት ይናፈሱ የነበሩ ሽሙጥና የአሉባልታ ወሬዎችን በመንገድ ላይ ሰዎቹ ሲያወሩና ሲመፃደቁ ያዳምጣል (ክቡር ድንጋይ፣ 2005 ፡64 እና 67)፡፡ 
በትረካው የቀረበው የጠቅላይ ሚንስትሩ አሟሟት በወቀቱ አነጋጋሪ የነበረ ጉዳይ መሆን እንደ ተጨባጭ እውነታ የሚወሰድ ነው፡፡ በሌላ በኩል በልቦለዱ የተገለፁትን ፖለቲካዊ ጉዳዮች የሚተርክልን ልእለ ተፈጥሯዊ በእንግዳ ገጸባህሪ አማካኝነት መሆኑ ደግሞ ልዕለ ተፈጥሯዊ ሁነት ነው፡፡ ስለሆነም በልቦለዱ የቀረቡት ፖለቲካዊ ጉዳዮች በልዕለ ተፈጥሯዊ "ውሻ" እና ውሻው በሚፈፅማቸው ሰዋዊ ተግባራት ተገልጸዋል፡፡ በልቦለዱ የምናገኘው ልዕለ ተፈጥሯዊ ገጸባህሪ የሀገራችንን መሪዎች ባልተለመደ መንገድ ይተቻል፡፡ በእንሰሳ ማንነት ስለ ፖለቲካም ሆነ ሌሎች ጉዳዮች በነፃነት መናገር መቻል እና ከሰዎች ተደብቆ ስለላ ማድረግ ያልተለመደ ሁነት ነው፡፡ ይህን ሁነትም ውሻው ሲፈፅመው ወይም መሪዎችን ሲተች እንመለከታለን፡፡
"በኃይለስላሴ እና በመለስ መካከል ብዙ መመሳሰል አለ፡፡ ቁመታቸው፣ ቅጥነታቸው፣ መሰሪነታቸው፣ በቀላቸው፣ አሸማቃቂነታቸው፣ ስልጣን ላይ ሙጭጭ ባይነታቸው፣ ከኔ በላይ አዋቂ ላሳር ባነታቸው፣ አኔ አውቅልህ ባይነታቸው፣ አምልኩን ባይነታቸው፣ ብቅ ብቅ የሚለውን እንደጤዛ ታይቶ እንዲጠፋ የሚያደርጉበት ስልታቸው፣ ... ሁሉ ተመሳሳይ ነው፡፡ ይህን ሁሉ ታሪክ እያሰብኩ ሀዋሳ ገባሁ" (ክቡር ድንጋይ፣ 2005 ፡66)፡፡
ይህ ውሻ መሪዎችን የተቸበት መንገድ እንግዳና ግርምትን የሚፈጥር ክስተት ነው፡፡ የልቦለዱ ባለታሪክ ከሰው ወደ ውሻ ህልውናው የተለወጠና ውሻው እንደ ሰው ማሰብ፣ ፖለቲካን መተቸት፣ ማዘን፣ መናደድ እና ሌሎችንም ሰዋዊ ተግባራትን ማከናወን ይችላል፡፡ ይህም ልእለ ተፈጥሯዊ ክስተት ሲሆን በልቦለዱ የተገለፁት የተለመዱ እውነታዎች (ሰዎች፣ ቦታዎችና ድርጊቶች) ደግሞ ተፈጥሯዊውን ዓለም የሚወክሉ ናቸው፡፡ እነዚህ ተፈጥሯዊና ልዕለ ተፈጥሯዊ ሁነቶች በልቦለዱ ውስጥ የተለመደን እውነታ በአዲስ መልክ ለማቅረብ ከማስቻላቸውም በተጨማሪ ጥንድ ተቃርኖን ይገልፃሉ፡፡ የምትሃታዊው ውሻ በከፊል የእንሰሳና በከፊል የሰው ህልውናን በጥምረት መያዝም ሌላው የጥንድ ተቃርኖ መገለጫ ነው፡፡ በትረካው ውስጥ ውሻው ሰዋዊ አዕምሮውን ተጠቅሞ በተለያዩ ከተሞች ሲዘዋወር ሰዎች የሚናገሩትን ያዳምጣል፤ ያሽሟጥጣል፤ እንደ ሰው ለውጥን ይናፍቃል፤ የከተሞችን እድገት ይተርካል፡፡ ይህ ውሻ እነዚህን ሰዋዊ ድርጊቶች ለመፈፀም ደግሞ እንሰሳዊ አካሉን እንደ ሽፋን ይጠቀማል፡፡ ውሻው በአንድ ማንነት ውስጥ ሁለት ህልውናን በመያዝ ፖለቲካዊ ትችቶችን በይፋ ገልጿቸዋል፡፡ ይህ ውሻ ፖለቲካዊ ጉዳዮችን የሚተርክልን ከአንድ ከተማ ወደ ሌላ ከተማ በሚያደርገው ሚታዊ ጉዞ ነው፡፡ በጉዞው ውስጥ ደግሞ የደቡብ ኢትዮጵያ ከተሞችን ታሪክ፣ እድገትና ሁለንተናዊ ገፅታ ቁልጭ አድርጎ ገልፆታል፡፡ ይህም የመቼት አገላለፅ  ለልቦለዱ የትረካ ስልት እንደ አንድ መገለጫ ሆኖታል፡፡ በአጠቃላይ በልቦለዱ ለቀረቡት ፖለቲካዊ ጭብጦች መባያነት የምትሃታዊ እውነታ መገለጫዎች ጉልህ ሚና ተጫውተዋል፡፡      
3.1.7.2 ማህበራዊ ትችት		
በዚህ ልቦለድ በርካታ ማህበራዊና ቤተሰባዊ ጉዳዮች ተነስተዋል፡፡ በተለይም የሀገራችንን የስራ ባህል፣ ቤተሰባዊ ገመናዎችን፣ የትውልዱን የንባብ ባህል፣ ማህበራዊ ግንኙነቶች፣ የማንነት መገለጫ እሴቶችን አለመጠበቅ (ለምሳሌ ልማዳዊ እውቀት)፣ ከእንሰሳት ጋር ስለሚደረግ ወሲባዊ ግንኙነት "ዙፊሊያ" እና የአመጋገብ ባህልን አስመልክቶ የተለያዩ ማህበራዊ ጉዳዮች ቀርበዋል፡፡
ዲዲሞስ ዶሬ በአጋጣሚ በምትሃት ሰብእናውን ካጣ በኋላ የአስማት ጥቅሉን ለማግኘት ከይርጋለም  ወደ አዲስ አበባ ለመሄድ ጉዞ ሲጀምር የመንገድ ሰራተኞችን ያገኛል፡፡ ከመንገድ ሰራተኞች ውስጥም አንዲት ጌሊ የተባለች ጀርመናዊት ያገኛል፡፡ ውሻው ጌሊን ከእንሰሳት ጋር ግንኙነት የምትፈፅም "ዙስ" ሆና ያገኛታል፡፡ አንድ ቀን ይህን ውሻ ወሲባዊ ግንኙነት አንዲፈፅም ትጋብዘዋለች፡፡ በዚህም አጋጣሚ ይህ ምትሃታዊ ውሻ በከፊል ባለው የሰው ህልውና  ሰዎች ከውሾችም ሆነ ከሌሎች እንሰሳት ጋር ተራክቦ መፈጸም በፈረንጆች ባህል የተለመደ መሆኑንና ይህ ተግባር  በሀገራችን በሀይማኖት፣ በህግ እና በሳይንሱም ለጤና ያልተፈቀደ እንደሆነ ያስረዳል (ክቡር ድንጋይ፣ 2005 32 እና 48) ፡፡
በተጨማሪም ከመንገድ ሰራተኞች ጋር ባረፈበት ጊዜ ከነበረው ትዝብት በመነሳት ውሻ መመገብ በሀገራችን ባህል የተለመደ አለመሆኑንና በቻይና እና በሌሎችም ሀገራት ደግሞ የውሻ ስጋ ለምግብነት እንደሚውል በመግለፅ ያለውን ማህበራዊና ባህላዊ ልዩነት ያስረዳል (ክቡር ድንጋይ፣ 2005 22፡ 23)፡፡
ሌላው በዚህ ልቦለድ የተነሳው ማህበራዊ ትችት የሀገራችንን የስራ ባህልና የንባብ ባህል የሚገልፅ ነው፡፡ የልቦለዶ ባለታሪክ ህልውናውን ፍለጋ በሚያደርገው ጉዞ ከማህበረሰቡ የታዘበውን የስራ ተነሳሽነትና ለውጥ ፈላጊ አለመሆን ከመንገድ ሰራተኛው ቻይናዊ ቹ የሰማውን የስራ ባህል ትችትና ራሱ የታዘበውን የትውልዱን የንባብ ባህል እንደሚከተለው ገልፆታል ፡፡
"አሳፋሪዎች ናቸው ! ማፈሪያዎች!…በአለም ላይ በስራ ልግምና ኢትዮጵያውያንን የሚስተካከል አይገኝም፤…ይገርማችኋል፡፡ ለሀገራቸው ሳይሆን ለባርነት ተወስደው ለሌላ ሀገር የሚሰሩ ነው የሚመስሉት" (ክቡር ድንጋይ፣ 2005 ፡34-36)
"ኢትዮጵያዊ ሲከናነብ እንጅ ሲያነብ ማየት ብርቅ ነው፡፡ ኢትዮጵያዊ ሲያነብ ብርድ ብርድ ይለዋል፤ ሲከናነብ  ይሞቀዋል፡፡ የቆዳው ብርሃን እንጅ የአዕምሮው ብርድ አጥንቱን ዘልቆ አይሰማውም፡፡… " (ክቡር ድንጋይ፣ 2005፡ 54)፡፡
እነዚህ እና ሌሎችም ማህበራዊ እውነታዎች በዚህ ልቦለድ ቀርበዋል፡፡ ማህበራዊ አውነታዎቹ የተገለፁት ልዕለ ተፈጥሯዊ ህልውናን በያዘ ውሻ ትረካ አማካኝነት ነው፡፡ ውሻው በልቦለዱ የቀረቡ ታሪኮችን በልእለ ተፈጥሯዊ ፀጋ በመታገዝ የሰዎችን ንግግር በማዳመጥ፣ ሰዎች የሚያከናውኗቸውን ተግባራት በማየትና ስሜቱንም ሆነ ምኞቱን በመንገር ባልተለመደ መንገድ ትዝብቱን ይገልፃል፡፡ የተነሱት ማህበራዊ ጉዳዮች ሌላው መግለጫ መንገድ ሚት ሲሆን ይህም የውሻው ልእለ ሰው መሆንና ከአንድ ከተማ ወደ ሌላ ከተማ በሚያደርገው ጉዞ ይገለፃል፡፡ ማህበራዊ ትችቶቹ የቀረቡበት መቼት ተጨባጭነትና ስለከተሞቹ የተሰጡት ማብራሪያዎች ለቀረቡት ጭብጦች እንደ አንድ የትረካ ስልት ሆኖ ቀርቧል፡፡
በተጨማሪም ከላይ የተገለፁት ጭብጦችና ሌሎችም በትረካው ውስጥ ተፈጥሯዊና ልዕለ ተፈጥሯዊ፣ ተጨባጭና ተጨባጭ ያልሆኑ ሁነቶች ተቀይጠው የቀረቡት በጥንድ ተቃርኖ አማካኝነት ነው፡፡ ስለሆነም ጥንድ ተቃርኖ ለዚህ ልቦለድ እንደ አንድ የትረካ ስልት ሆኖ በመቅረብ  ለጭብጦቹ መግለጫ  መንገድ ሆኗል፡፡
3.1.7.3 የሰብአዊነት መንጠፍ
ሌላው የዚህ ልቦለድ ጭብጥ የሰብዓዊነት መንጠፍ በተመለከተ የቀረበው ጉዳይ ነው፡፡ የሰብዓዊነት መንጠፍ ከህልውናዊነት ጭብጦች ውስጥ አንዱ ሲሆን ምንነቱን አስመልክቶ ሥነሕይወት ገዛኸኝ (ብሌን፣ ቅፅ 9፣ ቁ 1 2009) እንደሚከተለው ያብራራል፡፡ የሰብዓዊነት መንጠፍ ከሰው ባህሪያትና ድርጊቶች መለየትንና መውጣትን ያሳያል፡፡ የሰብዓዊነት መንጠፍ የሚለው ፅንሰ ሀሳብ ሰዎች ከባሕሪያቸው በመለየትና "ሰው" ተብለው እንዲመደቡ ከሚያደርጋቸው ማንነት በመነጠል የሚጠለሉበትን የወረደ ማንነት አልያም እንደ እንስሳ ሊያስቆጥራቸው የሚችለውን ተግባር ሲፈፅሙ የሚያመለክት እንዲሁም የሰብዓዊ እሴቶችን መፍረስ የሚያስረዳ እንደሆነ ይናገራል፡፡
በተጨማሪም ዮናስ አድማሱ (1992 ፡108) "የሰብዓዊነት መንጠፍ በኅሊና መጠቀም አለመቻልን ፣ የግል ነፃ ፈቃድን አሳልፎ መስጠትን ያመለክታል፡፡ በሌላ በኩል ሰዎች ሰውነታቸው ተረግጦ ፣ ሰብዓዊ ማዕረጋቸው ተዋርዶና ተንቆ፣ ከእንስሳት፣ ከእቃ ተራ ተመድበው የሚታዩበትን፣ እነሱም ይህን የማይገነዘቡበትን ሁኔታ ያመለክታል፡፡ ከሁሉ በላይ ግን የሰብዓዊነት መንጠፍ ሰዎች ከሰው በታች ተደርገው የሚታዩበትን ሁኔታ ከተፈጥሮ የተሰጠ አድርገው መቀበላቸውን ያመለክታል" ሲል ገልፆታል፡፡ 
ስለሆነም በክቡር ድንጋይ ልቦለድ የሰብዓዊነት መንጠፍን የሚያሳዩ ትረካዎች ቀርበዋል፡፡ በልቦለዱ የምናገኘው ዋናው ገጸባህሪ ውሻው ሰው እያለ ወደ ነበረበት ቤት ሲመለስ  ሚስቱ "ኤፍራታ" ከቀለሚንጦስ ቱሬ ጋር ስትማግጥ ያገኛታል፡፡ በተጨማሪም ኤፍራታ ባሏን "ዲዲሞስን" እንደማታፈቅረው ለቀለሚንጦስ "ለሜንጦ" ስትነግረው ውሻው ይሰማታል፡፡ ይህም እንደሚከተለው ቀርቧል፡፡
               ‹‹… ኤፍ… ለመሆኑ እንዴት ነኝ? …›› አላት ስሟን በማቆላመጥ ቡዝዝ ብሎ እየተመለከታት፡፡
                ‹‹… ምን ጥያቄ አለው?!... ቂቂቂ… ተክነህበታል፡፡…. የዛሬው ደግሞ ልዩ ነው ! …›› ሳቁን በማስቀደም መለሰችለት፡፡ ከአባባሏ ይህ ድርጊታቸው እንደተደጋገመ ገባኝ፡፡
                ……‹‹… መቼስ ከድሮ ባለቤትሽ ጋርም እንዲህ ወጣ ያለ ነገር ታደርጉ እንደነበር ጥርጥር የለውም፡፡›› ጭራሽ ስሜን ለመጥራት እንኳ ተጠይፏል፡፡ ወይኔ ዲዲሞስ!
                ‹‹ … እውነቱን ልንገርህ?!... አንድም ቀን አፍቅሬው አላውቅም፡፡ አታውቅምና ነው!.... እ?! …. ተገናኝን ተመቼኝ… በምቾቴ ሌላ ነገር እንዳላይ አደረገኝ፡፡ ባጋጣሚ አረገዝኩ፡፡ ወለድኩለት፡፡ ሌላም ጊዜ ባጋጣሚ አረገዝኩ፡፡ ወለድኩለት፡፡ በቃ!... በመጨረሻም በእርሱ ሞት ሁሉም ነገር ተደመደመ፡፡ አበቃ ! ሁለተኛ እንዳትጠይቀኝ፡፡››
                 ከዚህ በላይ እነዚህን የክህደት ቃላት ማዳመጥ አልቻልኩም፡፡ ጆሮዬ መጋኛ እንደመታው ጭው ይልብኝ ጀመር፡፡" 
                 ‹‹… ባጋጣሚ አረገዝኩ … ወለድኩለት ›› ያለችው ሀሳብ በጆሮዬ እያፏጨ አለፈ፡፡ አንደበቷ እንደ ድሮው ቃና የለውም፡፡ ሲርርርር…የሚል የእባብ ድምጽ ይመስላል" (ክቡር ድንጋይ፣ 2005 ፡137-143)
ይህ ከላይ የቀረበው የዲዲሞስ ሚስት ክህደትና የሜንጦ ከኤፍራታ ጋር መማገጥ ምክንያት ውሻው እንደ ሰው ሲያዝን፣ ሲናደድ፣ ስሜቱን መቆጣጠር ሲሳነውና ጥላቻውንም ሲገልፅ እናያለን፡፡ ከዚህም በተጨማሪም ውሻው የፖለቲካ ሰዎች ስልጣንን መከታ በማድረግ የሚፈፅሙትን ኢሰብአዊ ድርጊትና  በዘመናችን ያለውን የመተሳሰብ፣ በቤተሰብ ውስጥ ያለውን የባልና ሚስት ፍቅር መጥፋት ያሳያል፡፡
እነዚህ የሰብአዊ እሴቶች ድቀት የተገለፁት የተለየ የአተራረክ ስልትን በመጠቀም ነው፡፡ በልቦለዱ የምናገኘው ዐብይ ገጸባህሪ የተለመደ ዓይነት ውሻ አይደለም፡፡ ስለሆነም የተለመዱ እውነታዎች ባልተለመደ ገጸባህሪ እና ገጸባህሪው በሚፈፅማቸው ሰዋዊ ተግባራት ተገልፀዋል፡፡ ይህም የውሻው እንግዳ መሆንና ተጨባጭ እውነታዎች በተለየ መንገድ ለመግለፅ ትልቅ አስተዋፅኦ አድርጓል፡፡ በተጨማሪም የውሻው መንታ ማንነትና የልቦለዱ ኢሰብዊ ድርጊቶች ትረካ የቀረበባቸውን ቦታዎችና ጊዜውንም ጨምሮ ስንመለከት ጥንድ ተቃርኖን የሚያሳይ ነው፡፡
በአጠቃላይ በዚህ ልቦለድ ውስጥ  በርካታ ፖለቲካዊና ማህበራዊ ጉዳዮች ቀርበዋል፡፡  እነዚህንም ለማሳየት የምትሃታዊ እውነታ ትረካ አገልግሎት ላይ ውሏል፡፡


                 
3.2 በየኦጋዴን ድመቶች የሚስተዋሉ የምትሃታዊ እውነታ ትረካ መገለጫዎች እና 
                      ጭብጦች ትንተና
3.2.1 የልቦለዱ አጽመ ታሪክ
በየኦጋዴን ድመቶች ልቦለድ በክቡር ድንጋይ በምትሃት ህልውናውን ሲለዋውጥ የነበረው ገጸባህሪ ዲዲሞስ ዶሬ ወደ ሰብአዊ ማንነቱ ከተመለሰ በኋላ ከአዲስ አበባ ወደ ኦጋዴን በሚያደርገው ጉዞ ነው፡፡ ዲዲሞስ በዚህ ልቦለድም በምትሃት ራሱን በመለወጥ በሚያገኘው ማንነት ዋናው ባለታሪክ ሆኖ ቀርቧል፡፡ ዲዲሞስ ወደ ኦጋዴን እንዲሄድ አንድ የውጭ ድርጅት ይጋብዘዋል፡፡ ይህንንም አጋጣሚ በመጠቀም ከገባበት ምትሃታዊ ዓለም ለመውጣት ኦጋዴን ይሄዳል፡፡ ኦጋዴን ከሄደ በኋላ አያን የተባለች የሄደበት የውጪ ድርጅት ባልደረባ ጋር በመሆን የማህበረሰብ ጥናት ለማደረግ ይስማማሉ፡፡ ጥናቱን ከመጀመራቸው በፊት ለመዘናናት ወደ ዋቢ ሸበሌ ወንዝ በሄዱበት አጋጣሚ በባንዳነትና በሰላይነት ተጠርጥረው በርካታ ኢሰብአዊ ድርጊቶች ይፈጸሙባቸዋል፡፡ ዲዲሞስ እና አያን ያፈኗቸው ሰዎች ሊገድሏቸው እንደሚችሉ በመስጋት ህልውናቸውን በምትሃት ለመለወጥ ይገደዳሉ፡፡ ዲዲሞስ ጥቁር ድመት አያን ደግሞ ነጭ ድመት ይሆናሉ፡፡ ከዚያም ሰው ለመሆን የሚያስችላቸውን የአስማት ጥቅል ለማግኘት ከኦጋዴን ወደ አዲስ አበባ ጉዞ ያደረጋሉ፡፡ በጉዟቸው ውስጥ በኦጋዴን ስለሚደረገው የነዳጅ ቁፋሮና ስለ ኦጋዴን ጦርነት አስከፊ ጥላዎችና ስለ ኦጋዴን በረሃ የልቦለዱ ባለ ታሪክ ድመቱ ይተርክልናል፡፡ በመጨረሻም ድመቶቹ ወደ አዲስ አበባ ይመለሱና የአስማት ጥቅሉን በመድገም ከድመት ወደ ሰው ተለውጠው አብረው መኖር ይጀምራሉ፡፡
3.2.2  ለማብራራት አዳጋች የሆኑ ምትሃቶች (Irreducible elements of magic)	 
ለማብራራት አዳጋች የሆኑ ምትሃቶች (Irreducible element of magic) በምትሃታዊ እውነታ ልቦለዶች ውስጥ የተለመዱ የገሀዱ ዓለም እውነታዎች ባልተለመደ መንገድ ለመግለፅ የሚቀርቡ የልዕለ ተፈጥሯዊ ሁነቶችን ይመለከታል፡፡
በየኦጋዴን ድመቶች ልቦለድ ውስጥ በክቡር ድንጋይ የምናገኘው ገጸባህሪ "ዲዲሞስ" እና "አያን" ከደረሰባቸው የሞት ሽረት አደጋ ለመውጣት ከሰው ወደ ድመት ይለውጣሉ፡፡ በዚህ ልቦለድ  የገጸባህሪያቱ በድግምት ከሰብዓዊ ፍጡር ወደ እንሰሳ የሚደረገው የህልውና ለውጥ የመጀመሪያው ልዕለ ተፈጥሯዊ ሁነት ነው፡፡ እነዚህ ገጸባህሪያት በኦጋዴን በርሀ በዋሻ ውስጥ ታስረው እያለ ያፈኗቸው ሰዎች እንዳይገድሏቸው በድግምት  ስብዕናቸውን ወደ ድመት ሲለውጡ የተለያዩ ሁነቶች በአካባቢው ተከስተዋል፡፡ ከተፈጠሩት ልዕለ ተፈጥሯዊ ሁነቶች መካከል ዲዲሞስ ወደ ድመት ሲለወጥ በአካባቢው  የተፈጠረውን አስደናቂ ነገር "ውሻው" ራሱ እንዲህ ሲል ይናገራል፡፡
"አስማቱን ከመጨረሴ ዋሻው ይቀጠቀጥ ጀመር፡፡ ንውፅውፅታ … እሳተ ገሞራ ይንጠው ይመስል ታስረን የተጣልንበት ዋሻ ድብልቅልቁ ወጣ፡፡… " (የኦጋዴን ድመቶች፣ 2009 ፡138)
አንድ ሰው የነበረ ፍጡር በምትሃት ህልውናው ወደ እንስሳ መቀየር እና በአካባቢውም አዲስ ክስተት ማሳየት የማይታመን እና አስደናቂ ሁነት ነው፡፡ በተጨማሪም በዚህ ልቦለድ የምናገኛቸው ገጸባህሪያት "ድመቶቹ" ወደ ቀድሞ ማንነታቸው "ሰው" በድግምት አማካኝነት ሲመለሱ እናያለን፡፡ የድመቶቹ ከእንሰሳዊ ማንነት ወደ ሰብዓዊ ፍጡር መመለስ ሌላው በልቦለዱ የምናገኘው እንግዳ ሁነት ነው፡፡ በድግምት ወደ ሰው ሲመለሱ የተከሰተውን ያልተለመደ ክስተት ዲዲሞስ "ውሻው" እንደሚከተለው ገልፆታል፡፡
  … ጉርምርምታው ምድርን ሲያንቀጠቅጥ መብረቁ ሰማዩን ሲንጥ እኔና አያን አስማቱን     መድገማችን ቀጥለን ነበር፡፡ 
"… ፄናዊ አርዌ አክሴ 
ጰራቅሊጦስ፣ ቴርናስ፣ ኢክናስ 
ሚጥ እምግባረ እንስሳ ሀበ ምግባረ ሰብዕ…"
              (የኦጋዴን ድመቶች፣ 2009 ፡220) 
በተጨማሪም በዚህ ልቦለድ የምናገኛቸው ልዕለ ተፈጥሯዊ ፀጋን የተላበሱ "ድመቶች" በአዕምሮ ግንኙነት ("በቴሌፓቲ") መግባባት ይችላሉ፡፡ የድመቶቹ "በቴሌፓቲ" መግባባት መቻልም ያልተለመደ እና አግራሞትን የሚፈጥር ሌላው ልዕለ ተፈጥሯዊ ሁነት ነው፡፡ በልቦለዱ የቀረቡት እነዚህ ገጸባህሪያት ድመት ከሆኑ በኋላ "በቴሌፓቲ" ሲግባቡ የሚያሳዩ ትረካዎች ቀርበዋል፡፡ ከእነዚህ ሁነቶች መካከል "ድመቶች" ከኦጋዴን ወደ አዲስ አበባ ሲሄዱ ስላገኙት ምግብ "በቴሌፓቲ" ሲግባቡ የሚያሳየው ትረካ በልቦለዱ እንደሚከተለው ተገልጿል፡፡ 
… "ለምን ሌላ አላመጣህም?" አለች በተለመደው የቴሌፓቲ መንገድ፡፡ "ይበቃናል ብዬ ነው፡፡"
"ሥጋ ዓይቶ ያለፈ የመጀመሪያው ድመት መሆን አለብህ!" አለች ውርዬ አፏን እያቀላጠፈች፡፡
"በል ያዝ! ረጅም ጉዞ አለብን፡፡"
(የኦጋዴን ድመቶች፣ 2009 ፡164)     
"በቴሌፓቲ" መግባባት በሰዎችም ሆነ በእንሰሳት የተለመደ አይደለም፡፡ ስለሆነም ይህ ያልተለመደ ልዕለ ተፈጥሯዊ ሁነት ለዚህ ልቦለድ የትረካ ስልት እንደ አንድ መገለጫ መሆኑ ተመልቷል፡፡ 
በልቦለዱ ውስጥ የሚቀርቡት ለማብራራት አዳጋች የሆኑ ልዕለ ተፈጥሯዊ ሁነቶችም እንደተለመዱ እውነታዎች ሆነው ሊቀርቡ የሚችሉበት አጋጣሚም አለ፡፡ ቀደም ሲል በክቡር ድንጋይ እንዳየነው በዚህ ልቦለድ የምናገኛቸው ገጸባህሪያትም በድግምት እምነት ሰብዓዊ ህልውናቸውን ወደ ድመት ለውጠዋል፡፡ በልቦለዱ የምናገኛቸው የገጸባህሪያቱ የህልውና ለውጥ ያልተለመደና ልዕለ ተፈጥሯዊ ሁነት ሲሆን  በድግምት ማመናቸው ደግሞ ደግሞ በገሃዱ ዓለም የሚከወን ተለምዷዊ ተግባር ነው፡፡ ስለሆነም በልቦለዱ ውስጥ ገፀባህሪያቱ የሚያሳዩት የህልውና ለውጥ እንደተለመደ ሁነት እንዲቆጠር የሚያደርግ ነው፡፡ 
በተጨማሪም እነዚህ ገጸባህሪት "ድመቶቹ" በአካላቸው እንሰሳ ይሁኑ እንጅ  በአዕምሯቸው እንደ ሰው ማሰብ የሚችሉ ናቸው፡፡ ገጸባህሪያቱ ለቆሙበት አላማ በፅናት የኦጋዴንን በርሃ እና ያጋጠማቸውን ርሃብ እና ስቃይ ድል ሲነሱ እናያለን፡፡ በጨማሪም ገጸባህሪያቱ ባላቸው ከፊል ሰብዓዊ ማንነት ወይም በተሰጣቸው ልዕለ ተፈጥሯዊ ሀይል በኦጋዴን አለ ስለሚባለው የነዳጅ ሀብት እና ሌሎችም የሀገሪቱ ፖለቲካዊ እና ማህበራዊ ጉዳዮች ሲናገሩ እና ሲተቹ ተስተውሏል፡፡         
በአጠቃላይ በየኦጋዴን ድመቶች ልቦለድ ውስጥ የምናገኛቸው "ዲዲሞስ" እና "አያን" ወደ ድመት ተለውጠው የተለያዩ ጉዳዮችን ያቀረቡበት መንገድ አሊጎሪያዊ ገለጻን እና ልእለ ተፈጥሯዊ ሁነቶችን የሚያሳይ ነው፡፡ በተጨማሪም ገጸባህሪያቱ የሚያደርጉት የአዕምሮ ግንኙነት (በ"ቴሌፓቲ") መግባባት እና የሚፈፅሟቸው ሰዋዊ ተግባራት ለማብራራት አዳጋች የሆኑ ምትሃቶች መገለጫዎች ናቸው፡፡ ስለሆነም ለማብራራት አዳጋች የሆኑት ምትሃቶች ወይም ልእለ ተፈጥሯዊ ሁነቶቹ በዚህ ልቦለድ ለቀረቡት የምትሃታዊ እውነታ የትረካ ስልት መለያ ባህሪ ሆነው ተገኝተዋል፡፡   
3.2.3 ፎክሎራዊ ጉዳዮችን ማካተት (The prevalence of Folklore)
ፎክሎራዊ ጉዳዬችን ማካተት በምትሃታዊ እውነታ ትረካ ከሚገኙ መገለጫዎች ውስጥ አንዱ እንደሆነ ቀደም ሲል ተገልጿዋል፡፡ በየኦጋዴን ድመቶች ልቦለድ ሚት እና  ድግምት የታሪኩን ፍሰት ለመጠበቅ እና  የልቦለዱን  ጭብጥ ለመግለፅ የቀረቡ ስልቶች ናቸው፡፡ በዚህ ልቦለድ ውስጥ "ዲዲሞስ" እና "አያን" በድግምት ህልውናቸውን ወደ ድመት ይለውጣሉ፡፡ ድግምት በፎክሎር ውስጥ ከሚከወኑ የባዕድ አምልኮ ተግባራት መካከል አንዱ ነው፡፡ በመጀመሪያ ገጸባህሪያቱ ባላቸው የድግምት እምነት ወደ እንሰሳ "ድመት" ይለወጣሉ፡፡ ከዛም ወደ ሰው የሚመልሰውን የአስማት ጥቅል በመድገም መጀመሪያ  ወደ ነበራቸው ህልውናቸ ወደ "ሰው" ይመለሳሉ፡፡ ስለሆነም የገጸባህሪያቱ የህልውና ለውጥ የተከሰተው በድግምት እምነት አማካኝነት ነው፡፡   
ሌላው በዚህ ልቦለድ የምናገኘው ፎክሎራዊ ጉዳይ ሚት ነው፡፡ በሚታዊ ትረካ ውስጥ  ደግሞ ጉዞና ልዕለ ተፈጥሯዊ የሆኑ ገፀባህሪያትን እናገኛለን፡፡ "ዲዲሞስ" እና "አያን" በድግምት ሰብዓዊ ማንነታቸውን ወደ እንሰሳ "ድመት" የቀየሩ በልቦለዱ የተከሰቱ ልዕለ ተፈጥሯዊ ገፀባህሪያት ናቸው፡፡  እነዚህ ገፀባህሪያትም  ወደ "ድመት" ከተለወጡ በኋላ ወደ መጀመሪያ ማንነታቸው ለመመለስ ከኦጋዴን እስከ አዲስ አበባ ጉዞ ያደርጋሉ፡፡ በአጠቃላይ ስለሀገራችን እድገት እና በየነዳጅ ሀብት ተጠቃሚ አለመሆን፣ ስለኦጋዴን አስከፊ የጦርነት ታሪክ እና ሌሎችም በልቦለዱ የቀረቡት ጭብጦች የተገለፁት በሚታዊ ትረካ እና በድግምት በተገኘ ልዕለ ተፈጥሯዊ ሁነት አማካኝነት ነው፡፡   
3.2.4 ጥንድ ተቃርኖ (Binary Oposition)	
በምትሃታዊ እውነታ ልቦለዶች ውስጥ የተለያዩ ተፈጥሯዊ እና ልእለ ተፈጥሯዊ ወይም ተጨባጭ የሆኑና ተጨባጭ ያልሆኑ ተቃራኒ ሁነቶች ተዋህደው ይቀርባሉ፡፡ በልቦለዶች ውስጥ የሚቀርቡት ተፈጥሯዊ እና ልእለ ተፈጥሯዊ ሁነቶችም በሚኖራቸው ውህደት  የገሃዱን አለም በተለየ መንገድ ለማየት የሚያስችል አዲስ ስልት ይፈጥራሉ፡፡ 
በየኦጋዴን ድመቶች ልቦለድ ውስጥ በክቡር ድንጋይ  እንደተከሰቱት ተፈጥሯዊ እና ልእለ ተፈጥሯዊ ሁነቶች ተካተው ቀርበውበታል፡፡ በዚህ ልቦለድ የምናገኛቸው ገጸባህሪት አያን እና ዲዲሞስ በድግምት አማካኝነት ስብዕናቸውን ወደ እንሰሳ "ድመት" ይለውጣሉ፡፡ ገጸባህሪቱ አካላዊ ገፅታቸው  የእንሰሳ የ"ድመት" መልክ የያዙ ናቸው፡፡ አዕምሯቸው ደግሞ የሰው በመሆኑ ማሰብ እና የተለያዩ ሰዋዊ ድርጊቶችን መፈፀም የሚችሉ ናቸው፡፡  ስለሆነም በዚህ ልቦለድ በክቡር ድንጋይ እንዳየነው ተፈጥሯዊ እና ልእለ ተፈጥሯዊ ሁነቶች ውህደት ፈጥረው እንገኛለን፡፡   
ቀደም ሲል እንደተገለፀው በምትሃታዊ እውነታ የትረካ ስልት የገሀዱ ዓለም እና ምናባዊ ዓለም፣ ራስ እና ሌላ መሰል ጉዳዮች ተቀይተው ይቀርባሉ፡፡ በልቦለዱ የቀረቡት  ዲዲሞስ  እና አያን ሰው መሆን ለገጸባህሪያቱ የተሰጠ ተፈጥሯዊ ፀጋ ሲሆን፣ ዲዲሞስ እና አያን በምትሃት ወደ እንሰሳ "ድመት" በመለወጥ "ሌላ" መሆንን የሚያሳይ ልዕለ ተፈጥሯዊ ሁነት ነው፡፡ ገጸባህሪያቱ በአዲስ ማንነታቸው ውስጥ የሰው እና የእንሰሳ ማንነት ይዘው እናገኛቸዋለን፡፡ በተሠጣቸው ልዕለ ተፈጥሯዊ ጸጋ ድመት ሆነው ሰዋዊ ማንነታቸውን ያውቃሉ፤ በሰዋዊ አዕምሯቸው ስለእሰሳዊ ማንነታቸው ይረዳሉ፣ የተለያዩ ችግሮች እንዳይደርሱባቸው ይጨነቃሉ፡፡ እነዚህ  ተቃራኒ ሁነቶች  በልቦለዱ ውስጥ ውህደት ፈጥረው ወይም አዲስ ቅርፅ ይዘው በጥንድ ተቃርኖ ቀርበዋል፡፡  በአጠቃላይ በአንድ ማንነት ውስጥ ተፈጥሯዊ ("የሰው") እና ልዕለ ተፈጥሯዊ ("የእንሰሳ") ህልውናን መያዝ እና ገፀባሪያቱ "ድመቶቹ" የሚፈፅሟቸው ሰዋዊ ተግባራት በጥንድ ተቃርኖ አማካኝነት ተዋህደው የቀረቡ ናቸው፡፡
3.2.5 የደራሲው ገለልተኝነት (ቁጥብነት) (Authorial reticence)
በምዕራፍ ሁለት እንደተመለከተው በምትሃታዊ እውነታ ትረካ በትረካው ውሰጥ ለሚከወኑ አሰገራሚ ሁነቶች ተራኪው ጣልቃ እየገባ ትንታኔዎችን አይሰጥም፡፡ ስለሆነም በየኦጋዴን ድመቶች ልቦለድ ውስጥ የሚገኙት ልዕለ ተፈጥሯዊ ገጸባህሪያት "ድመቶቹ" የተለያዩ ድርጊቶችን ሲያከናውኑ ተራኪው ማብራሪያዎችን አይሰጥም፡፡ በልቦለዱ ውስጥ ዲዲሞስ እና አያን ወደ ድመት ስለመለወጣቸው፣ ድመት ከሆኑ በኋላም ስለሚከውኗቸው አስደናቂ ሰዋዊ ተግባራት እና ከገቡበት የአስማት አለም ተመልሰው ሰው ስለመሆናቸውም ሆነ  ሌሎች ሁነቶች  የልቦለዱ ባለታሪክ "ድመቶቱ" ትንታኔ አይሰጥም፡፡ ይህ ድመት በክቡር ድንጋይ ውሻ ሆኖ  ሲተርከልን እንደነበረው አስገራሚ ሁነቶቹ ለምንና እንዴት ተከወኑ ለሚሉት ጉዳዮች ማብራሪያ ከመስጠት ይልቅ በምትሃት በርካታ ድርጊቶች መፈጸም እንደሚቻል የሚያሳዩ ገለጻዎች በየኦጋዴን ድመቶች ልቦለድም ትኩረት ተሰጦባቸዋል፡፡ ስለሆነም የተራኪው ጣልቃ አለመግባት የዚህ ልቦለድ የትረካ ስልት አንዱ መገለጫ መሆኑ ተመልክቷል፡፡ 
3.2.6 በከፍተኛ ሁኔታ የገሀዱ ዓለም መገለፅ(A Strong Presence Of The Phenomenal World)	
በምትሃታዊ እውነታ ትረካ የገሀዱ ዓለም ተጨባጭ እውነታዎች ልዕለ ተፈጥሯዊ ገጸባህሪና ሁነቶችን በመጠቀም በከፍተኛ ሁኔታ ይገለፃሉ፡፡
በየአጋዴን ድመቶች ልቦለድ የገሀዱ አለም ተጨባጭ ቦታዎችና ሁነቶች በከፍተኛ ሁኔታ ተገለጸዋል፡፡ በዚህ ልቦለድ በተጨባጭ የሚታወቀው የተፈጥሮ የነዳጅ ሀብት፣ የከተሞች ታሪከ እና መልክዓምድራዊ ገፅታ፣ የዋቢ ወንዞ፣ የኦጋዴን በርሀና አስከፊ የኦጋዴን የጦርነት ታሪኮች በልዕለ ተፈጥሯዊ ገጸባህሪያትና በሚያከናውኗቸው ድርጊቶች አማካኝነት በስፋት ተተርኳል፡፡ የገሀዱ አለም በከፍተኛ ሁኔታ መገለጽ ደግሞ ልቦለዱ ለቀረበበት የትረካ ስልት አንዱ መገለጫ መንገድ ነው፡፡ 
ልቦለዱ የቀረበበት የምትሃታዊ እውነታ ትርክት የተየያዩ ልዕለ  ተፈጥሯዊ ሁነቶችን በገሀዱ ዓለም  መከወን በሚችሉ ገጸባህሪያት በመታገዝ ነው፡፡ የዚህ ልቦለድ ትረካ መቼቱን ያደረገው ከኦጋዴን እስከ አዲስ አበባ ባሉ ከተሞች ሲሆን በልቦለዱ ታሪክ የሶማሌዎች የአኗኗር ዘይቤ፣ ባህል፣ ቋንቋና ስለከተሞች እድገትና ታሪክ፣ ስለነዳጅ ሀብት ቀርቧል፡፡ ስለሆነም በልቦለዱ የቀረቡ በርካታ የገሀዱ ዓለም ተጨባጭ እውነታዎች ሁነቶች የተገለፁ ልእለ ተፈጥሯዊ ሃይል በተላበሱ ድመቶች አማካኝነት መቅረባቸው በልቦለዱ ተመልክቷል፡፡
3.2.7 በየኦጋዴን ድመቶች የቀረቡ ጭብጦች ትንተና	
በዚህ ልቦለድ በርካታ ፖለቲካና ማህበራዊ ጉዳዮች ተዳሰዋል፡፡ እነዚህም እንደሚከተለው ቀርበዋል፡፡ 
3.2.7.1 ፖለቲካዊ ትችት 
የኦጋዴን ድመቶች ልቦለድ ውስጥ በ1969 ዓ.ም ተካሂዶ ስለነበረው የኦጋዴን የጦርነት ታሪክ እና ጦርነቱ በማህበረሰቡ ጥሎት ስላለፈው ስነልቦናዊ ቀውስና አሁንም ድረስ የጦርነት ቁርሾ የሚነሳበት እንደሆነ ተገልጿል፡፡ በተጨማሪም ሀገራችን ባላት የነዳጅ ሀብት ተጠቃሚ እንዳልሆነችም በልቦለዱ ከቀረቡ አብይ ጉዳዮች አንዱ ነው ፡፡
በልቦለዱ ታሪክ እንደተገለፀው ኦጋዴን ላይ ዲዲሞስና አያን ሰው በመሆናቸው የተለያየ ግፍና ጭቆና ሲደርስባቸው እናያለን፡፡ በአንጻሩ ድመት ሆነው እንደፈለጉ የመንቀሳቀስ መብት ይኖራቸዋል፡፡ … በዚህ ልቦለድ የምትሃታዊ እውነታ ትረካ በኦጋዴን ላይ የመልካም አስተዳደር ችግር በመኖሩ ምክንያት ሰዎች በነፃነት መንቀሳቀስ እንደማይችሉ እና ሌሎችም በርካታ ፖለቲካዊ ጉዳዮች  በልዕለ ተጥሯዊ ሁነቶች እና እንግዳ ገጸባህሪያትን በትረካው ውስጥ በማካተት ባልተለመደ መንገድ ተገልጸዋል፡፡ 
3.2.7.2 ማህበራዊ ትችት 
በየኦጋዴን ድመቶች ልቦለድ ውስጥ ትውልዱን የሚተቹ የተለያዩ ማበራዊ ጉዳዮች ቀርበዋል፡፡ ይህንንም በልቦለዱ በዋና ገፀባህሪነት የምናገኘው ድመት በምትሃት ካገኘው የእንስሳና የሰው ህልውና ጋር እያነፃፀረ እንዲህ ሲል ገልፆታል፡፡
"ድመት መሆናችን በአንድ በኩል ጠቅሞናል፡፡ ይህን የምለው ምናልባት እራሴን መቀበል ግዴታየ ስለሆነብኝ ይሆናል፡፡ አሁን ሰው አይደለሁም፡፡ ድመት ነኝ፡፡ አውሬ ነኝ፡፡ ሰው መሆን ቢያቅተኝ ቢያንስ ጥሩ አውሬ መሆን አለብኝ መልካም ድመት፡፡ የዘመኔ ሶበድዓቶች (ግማሽ ሰዎች ግማሽ አውሬዎች) ከሁለቱ አንዱን ቢመርጡ እንዴት ጥሩ ነበር! የኔዎቹ ባስቴቶች (ድመት ጭንቅላት ሴቶች) አንዱን ቢመርጡ እንዴት መልካም ነበር! ትውልዴ አንዱን ለመምረጥ አልቻለም፡፡ አውሬነቱን በሰውነቱ ውስጥ ሸፍኖ አልቻለም፡፡ እንደ ቁምጣ ያጠረ ግንጥል ማንነቱ የአውሬነት ቀንዱን ሊሸፍንለት አልቻለም፡፡ "
(የኦጋዴን ድመቶች፣ 2009፡186)  
ከላይ እንደተገለፀው የሴቶችን ባህሪና ትውልዱ በራሱ ማንነትና በሀገሩ የማይኮራ መሆኑን ያስረዳል፡፡ ይህን ማህበራዊ ትችት የበለጠ አጉልቶ ለማሳየት በልቦለዱ የቀረበው እንግዳ ገጸባህሪ በልእለ ተፈጥሯዊ ሀይል በመታገዝ የገሀዱን ዓለም የተለመደ ማህበራዊ ህይወት ባልተለመደ መንገድ ይነግረናል፡፡ ስለሆነም በዚህ ልቦለድ በምትሃታዊ እውነታ የትረካ ስልት አማካኝነት የተለያዩ ማህበራዊ ጉዳዮችን ይፋ እንዲወጡ ተደርገዋል፡፡ 
3.2.7.3. የሰብአዊነት መንጠፍ
በየኦጋዴን ድመቶች ልቦለድ ውስጥ የሰብአዊነት መንጠፍ የሚያሳዩ ጭብጦች ቀርበዋል፡፡ በልቦለዱ የምናገኛቸው አያንና ዲዲሞስ ኦጋዴን ላይ በወንበዴዎች ታፍነው የተለያዩ ኢሰብአዊ ድርጊቶች ይፈፀሙባቸዋል፡፡ እነዚህ ገፀባህሪት ለመዝናናት በወጡበት አጋጣሚ በሌሎች ሰዎች  በዋሻ ውስጥ ታስረው ሲገረፉ፣ በአያን ላይ ፆታዊ ጥቃት ሲደርስ እናያለን፡፡ ይህ ሁኔታም የሚያሳየው በኦጋዴን ላይ ሰዎች ያለምንም ወንጀል የሚደርስባቸውን የሰብአዊ መብት ረገጣና የፍትህ መጓደል መኖሩን ነው፡፡ በልቦለዱ የቀረበው የገፀባህሪያቱ በነፃነት የመንቀሳቀስ መብት መነጠቅ በአጠቃላይ በአካባቢ ያለውን የመልካም አስተዳደር እጦት ያሳያል፡፡ እነዚህና ሌሎችም በአያንና በዲዲሞስ ላይ የሚደርሱ የሰብአዊ መብት ጥሰቶች ሁለቱም ከገቡበት ችግር ለመውጣት ህልውናቸውን በልዕለ ተፈጥሮ ሃይል ወደ እንስሳ “ድመት” እስከ መቀየር እንደደረሱ በልቦለዱ ተመልክቷል፡፡ ይህም የሚያሳየው ኦጋዴን ላይ ያለው በመልካም አስተዳደር ችግር የሚደርስ የሰብአዊ መብት ጥሰት  ከባድ መሆኑን ነው፡፡
3.3 በክቡር ድንጋይ እና በየኦጋዴን ድመቶች ልቦለዶች ንፅፅራዊ ትንተና 
በክቡር ድንጋይ እና በየኦጋዴን ድመቶች ልቦለዶች ውስጥ የተለያዩ ፖለቲካዊ እና ማህበራዊ ጉዳዮች ተዳሰዋል፡፡ በሁለቱም ልቦለዶች የቀረቡት ማህበራዊም ሆነ ፖለቲካዊ ጭብጦች በምትሃታዊ አውነታ የአተራረክ ስልት የቀረቡ መሆናቸው ተመልክቷዋል፡፡ እነዚህ  ልቦለዶች ተያያዥ ታሪክ ያላቸው በመሆናቸው ተከታታይ የሥነጽሑፍ ስራዎች ናቸው ማለት ይቻላል፡፡ ከዚህም በተጨማሪ የልቦለዶቹ ጭብጦች በምትሃታዊ እውነታ የአተራር ስልት መቅረባቸው ያመሳስላቸዋል፡፡ 
በክቡር ድንጋይ ልቦለድ የተለመዱ እውነታዎች ልዕለ ተፈጥሯዊ በተላበሰ ውሻ አማካኝት ተገልጸዋል፡፡ እንደማሳያ በልቦለዱ የቀረበው የመሪዎች ትችት በህበረተሰቡ ውስጥ የሚሰሙ የተለመዱ አሉባልታዎችና ተቃውሞዎች ናቸው፡፡ ይህንንም ልእለ ተፈጥሯዊ  ሀይል የተላበሰው ውሻ ስለቀድሞው የሀገራችን ጠቅላይ ሚንስተር መለስ ዜናዊ ህመምና አሟሟት አስመልክቶ በወቅቱ ሲናፈሱ የነበሩ ወሬዎችን ባልተለመደ መንገድ ውሻው ከሰዎች ያዳመጠውን ትዝብት ይተርካል፡፡ ይህ ውሻ ሰዎችን ከማዳመጥ በተጨማሪ ሰዎች ደፍረው የማይናገሯቸውን ጉዳዮች ልዕለ ተፈጥሯዊ ሃይልን እንደሽፋን በመጠቀም በይፋ ይገልፃቸዋል፡፡
በተጨማሪም በዚህ ልቦለድ በመቸትነት ከይርጋለም እስከ አዲስ አበባ ያሉ የከተሞችን እድገት፣ ታሪክና አመሰራረት፣ መልካምድራዊ ሁኔታ፣ የማህበረሰቡ የአኗኗር ዘይቤ በከፍተኛ ሁኔታ ተገልጸዋል፡፡ የገሃዱን ዓለም በከፍተኛ ሁኔታ መግለጽ ደግሞ የምትሃታዊ እውነታ ትረካ መገለጫ  ነው፡፡ ሌላው የዚህ ልቦለድ የትረካ ስልት መለያ የሆነው በልቦለዱ ውስጥ ፎክሎራዊ ጉዳዮችን ማካተት ሲሆን ይህም ውሻው ከአንድ ከተማ ወደ ሌላ ከተማ የሚያደርገው ጉዞ፣ የምትሃት  እምነት እና አፈታሪክ ለልቦለዱ የታሪክ መንገሪያ ስልት  በመሆን አገልግሏል፡፡ በዚህ ልቦለድ የሚከሰቱ ልዕለ ተፈጥሯዊ ሁነቶች ተራኪው  በተለመደ መንገድ ገልጿቸዋል፡፡ በትካው ውስጥ የዲዲሞስ በድግምት ወደ ውሻ መለወጥ፣ የውሻው ህልውና በአካል የውሻ መልክ መያዝና በአእምሮ የሰው አስተሳሰብ መያዝ፣  የውሻው ባህሪ በእንስሳት ማንነቱ ሰዋዊ ድርጊቶች መፈፀም መቻልና መሰል አስደናቂ ሁነቶች ተራኪው ገለጻ አይሰጥም፡፡ ይህም ልቦለዱ ለቀረበበት የትረካ ስልት ሌላው መገለጫ መሆኑ ቀደም ሲል ተገልጿል፡፡ 
በተመሳሳይ በየኦጋዴን ድመቶች ልቦለድ ውስጥም የምናገኛቸው ልዕለ ተፈጥሯዊ ገጸባህሪያት የተለያዩ ፖለቲካዊ እና ማህበራዊ ጉዳዮችን ባልተለመደ መንገድ ሲገልፁ ተስተውሏል፡፡ ልቦለዱ በመቼትነትም ኦጋዴንና አዲስ አበባን ተጠቅሟል፡፡ በልቦለዱ ውስጥ ስለኦጋዴን በርሀ እና አስከፊ የጦርነት ታሪኮች፣ የተለያዩ ፖለቲካዊ ጉዳዮች  በስፋት ተገልጸዋል፡፡ ስለሆነም በልቦለዱ የሀገራችን ተጨባጭ እውነታዎች እና ቦታዎች "የገሀዱ ዓለም" በከፍተኛ ሁኔታ መገለፁ ተመልክቷል፡፡ እነዚህ እና ሌሎችም በልቦለዶቹ የምናገኛቸው ጉዳዮች በገጸባህሪያቱ ሚታዊ ጉዞ እና በሚከውኑት የድግምት እምነት አማካኝነት ነው፡፡ ስለሆነም በልቦለዱ የቀረቡት ገጸባህሪያት በድግምት ልዕለ ተፈጥሯዊ ሀይል መላበስ እና የሚያደርጉት ሚታዊ ጉዞ በልቦለዱ የተካተቱ ፎክሎራዊ ጉዳዮች ናቸው፡፡ 



ልቦለዱ አያን እና ዲዲሞስ  በልዕለ ተፈጥሯዊ ሃይል ወደ ድመት ይለወጣሉ፡፡ ያልተለመዱ ሁነቶችንም ሲፈጽሙ ይታያሉ፡፡ በተጨማሪም ልዕለ ተፈጥሯዊ ሀይልን የተላበሱት ገጸባህሪያት በአእምሮ ግንኙነት "ቴሌፓቲ" የሚግባቡ ናቸው፡፡ ይህ ልዕለ ተፈጥሯዊ ሁነትም ከክቡር ድንጋይ ልቦለድ ይለየዋል፡፡ ስለሆነም የኦጋዴን ድመቶች ልቦለድ ከክቡር ድንጋይ ልቦለድ በተሻለ የምትሃታዊ እውነታ (magical realist) ሥነጽሑፋዊ ሥራ  ነው ማለት ይቻላል፡፡















 
    
                    ምዕራፍ አራት
                      ማጠቃለያ
በዳራው ላይ እንደተገለፀው የምትሃታዊ እውነታ የትረካ ስልት  የድህረ ቅኝ አገዛዝ ፀሐፍት የምዕራባዊያን ቅኝ ተገዥዎች በቅኝ ገዥዎች ይደረግባቸው የነበረውን ግፍ፣ ጭቆና እና የሰብአዊ መብት ጥሰቶች አጉልቶ ለማሳየት ሲጠቀሙበት የነበረ የትረካ ስልት ነው፡፡ ከዚህ ሥነጽሑፋዊ ፋይዳ ጋር በተያያዘም በርካት ምሁራን በአፍሪካና በከሌሎች ሀገራት ልቦለዶች ላይ ጥናት አድርገዋል፡፡ ዳሩ ግን ይህ የትረካ ስልት የየዘመኑ ማህበራዊ፣ ፖለቲካዊም ሆነ የርዕዮተ ዓለም ለውጥ እና ውድቀት ወዘተ ለመጠቆምም ሆነ  ለመተቸት የሚያስችል መሆኑ ትኩረት ያገኘ አይመስልም፡፡ ስለሆነም  በዚህ ጥናት የምትሃታዊ እውነታ የትረካ ስልት ፋይዳ ከድህረ ቅኝ አገዛዝ ያለፉ ጭብጦችን ይፋ ለማውጣት እንደሚያስችል በተመረጡት ልቦለዶች ለማሳየት ተሞክሯል፡፡ 
ይህ ጥናት ይዞት የተነሳው ዐብይ ዓላማም በክቡር ድንጋይ እና በየኦጋዴን ድመቶች ልቦለዶች ውስጥ የምትሃታዊ እውነታ መገለጫዎችን መለየት እና ለልቦለዶቹ ያለውን ፋይዳ መመርመር ላይ ትኩረት ያደረገ ነው፡፡ ይህንንም ዓላማ ለማሳካትና የጥናቱን ጥያቄዎች ለመመለስ በተመረጡት ልቦለዶች በምትሃታዊ እውነታ (Magical Realism) ንድፈ ሃሳብ በመታገዝ በክቡር ድንጋይና በየኦጋዴን ድመቶች ልቦለዶች አሀዳዊ ትንተና ተካሂዷል፡፡ በተደረገው ትንተና ሁለቱም ልቦለዶች የምትሃታዊ እውነታ ሥነጽሑፋዊ መስፈርቶችን የሚያሟሉ እንደሆኑ ተመልክቷል፡፡
በክቡር ድንጋይ እና በየኦጋዴን ድመቶች ልቦለዶች ውስጥ ለማብራራት አዳጋች የሆኑ አስገራሚ ሁነቶች፣ የገሃዱ ዓለም መቸቶች፣ ጥንድ ተቃርኖን የሚያሳዩ ትረካዎች፣ የገሀዱ አለምን አለም ቁልጭ አድርገው የሚያሳዩ ገለፃዎች እና በልቦለዶቹ ለሚከሰቱት አስደናቂ ሁነቶች የተራኪውን ቁጥብነት የሚያሳዩ የምትሃታዊ እውነታ መገለጫዎች ተካተውባቸዋል፡፡ እነዚህን የትረካ ዘዴዎች ከልቦለዶቹ ጋር በማዛመድ በጥናቱ ማሳየት ተችሏል፡፡ በተጨማሪም ይህ የትረካ ስልት በልቦለዶቹ የቀረቡትን የተለመዱ ፖለቲካዊ፣ ማህበራዊ፣ የሰብአዊነት መንጠፍና ሌሎችም ጭብጦች ተጠየቃዊ ባልሆነ መንገድ ለመግለፅ የሚያስችል መሆኑን መረዳት ተችሏል፡፡ ሁለቱም ልቦለዶች ተከታታይ የሥነጽሑፍ ስራዎች ከመሆናቸው በተጨማሪም የሚያነሷቸው ርእሰ ጉዳዮች በምትሃታዊ እውነታ የአተራረክ ስልት የቀረቡ መሆናቸው በትንተናው ለመረዳት ታይቷል፡፡ 



በአጠቃላይ ይህ የትረካ ስልት የየዘመኑን የተለያዩ የገሃዱ ዓለም እውነታን ባልተለመደ መንገድ ለማቅረብ እንደሚያስችል መረዳት ተችሏል፡፡ ስለሆነም በአማርኛ ስነፅሑፍ በተለይም በአንዳንድ ልቦለዶች ላይ የትረካ ስልቱ የሚታይ ቢሆንም ያለው ስነፅሑፋዊ ፋይዳ ትኩረት ያልተሰጠው በመሆኑ ሌሎች ጥናቶች ቢደረጉ መልካም ነው፡፡


















           ዋቢዎች
    I  ቀዳማይ የመረጃ ምንጮች
ይስማዕከ ወርቁ፡፡ 2005፡፡ ክቡር ድንጋይ፡፡ አዲስ አበባ፣ ዴርቶጋዳ ማተሚያ ቤት፡፡

    ውስጥ፡፡" ብሌን፣ ቅፅ 8 ቁ 2፡፡ አዲስ አበባ፣ አክሊፕስ ማተሚያ ድርጅት፡፡
ቴዎድሮስ ገብሬ፡፡ 2001፡፡ በይነ-ዲሲፕሊናዊ የሥነጽሑፍ ንባብ፡፡ አዲስ አበባ አዲስ አበባ ዩኒቨርሲቲ ፕሬስ፡፡
አቤ ጉበኛ፡፡ 1955፡፡ "አልወለድም፡፡" አዲስ አበባ፣ እታፍዘር ማተሚያ ቤት፡፡
ዘሪሁን አስፋው፡፡ 1992፡፡ "የሥነጽሑፍ መሰረታዊያን፡፡" አዲስ አበባ፣ አዲስ አበባ ንግድ 
          ማተሚያ ድርጅት፡፡
ዮናስ አድማሱ፡፡ 1992፡፡ "‘አስረኛንኩዋ?’ ሀዲስ አለማየሁ እና የማህበራዊ ሂስ ስልታቸው፡፡"    
         የኢትዮጵያ ቋንቋዎችና ሥነጽሑፍ መፅሄት፣ቁ 10፡፡
ፈቃደ አዘዘ፡፡ 1992፡፡ "የሥነጽሑፍ መምሪያ፡፡" አዲስ አበባ፣ ቦሌ ማተሚ ድርጅት፡፡

